
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᓕᓴᖅᓯᔪᑦ 32 ᐃᓄᖕᓂᒃ ᐊᕐᓇᓂᒃ 
ᑖᔅᓱᒧᖓ ᑭᖕ ᓵᓪᔅ lll ᖃᕿᖅᑯᐊᖓᓂᒃ ᐃᓕᓴᕆᔭᐅᔪᑦ

3 ᑐᓴᒐᒃᓴᖅ ᐃᒡᓯᕙᐅᑕᖓᓂᑦ ᑲᑎᒪᔨᑦ ᓈᓐᓯ ᐃᑐᒃ

4 ᑐᓴᒐᒃᓴᖅ ᐊᖓᔪᖅᑳᒥᑦ ᐊᒻᒪᓗ ᑐᑭᒧᐊᒃᑎᒥᑦ

4 ᐃᓕᓴᕆᓪᓗᒍ ᕉᔅᒥᐊᕆ ᑰᐳ: ᐳᐃᒍᖅᑕᐅᔮᓐᖏᑦᑐᖅ ᓯᕗᓕᐅᖅᑎᐅᓂᕕᓂᖓ 
ᐊᒻᒪᓗ ᐃᑲᔪᖅᑎᐅᓂᕕᓂᖓ 

5 ᑐᓐᖓᓱᒃᑎᓪᓚᕗᑦ ᓂᑭ ᑯᒪᒃᓯᐅᑎᒃᓴᖅ, ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ: ᓄᑖᓄᑦ 
ᐊᕐᕌᒍᓄᑦ ᐃᓄᖕᓄᑦ ᓯᕗᓕᐅᖅᑎᒃᓴᖅ 

6 ᑐᓐᖓᓱᒃᑎᓪᓚᕗᑦ ᔫᓯᕝ ᕕᓕᑉᔅ, ᐊᖓᔪᖅᑳᖅ ᑐᖏᓕᐊ ᐊᐅᓚᑦᑎᓂᕐᒧᑦ: 
ᐃᖏᕐᕋᑎᑦᑎᓂᐊᖅᑐᖅ ᐱᐅᓂᖅᐹᒥᒃ ᐊᐅᓚᑦᑎᕕᖃᕐᓂᐊᕋᑦᑕ

7 ᒐᕙᒪᒃᑲᓂᒃ ᐊᒻᒪᓗ ᓄᓇᓕᖕᓂᒃ ᐱᓇᓱᐊᖃᑎᖃᕐᓂᖅ

9 ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ

9  ᐃᓘᓯᓕᕆᓂᖅ

9  ᐱᑦᑎᐊᖅᑕᐅᖃᑦᑕᓐᖏᓂᖅ, ᓱᒃᑯᓴᐃᓂᕐᒥᒃ ᓄᖃᖅᑎᑦᑎᓯᒪᓂᖅ ᐊᒻᒪᓗ   
 ᐃᖅᑲᖅᑐᐃᔪᓕᕆᓂᖅ (VAP&J)

11  ᐃᓅᓯᓕᕆᓂᖅ ᐊᒻᒪᓗ ᒪᑭᒪᓇᓱᐊᕐᓂᖅ

12 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐃᓕᓴᖅᓯᔪᑦ 32 ᐃᓄᐃᑦ ᐊᕐᓇᐃᑦ ᑭᖕ ᓵᓪᔅ 
lll ᖃᑭᖅᑯᐊᖅᑕᐅᑎᑦᑎᓪᓗᑎᒃ

15 ᐸᐅᒃᑑᑎᒃᑯᑦ ᐃᖏᕐᕋᓯᑎᑦᑎᔪᑦ ᓄᑖᖅ ᖃᕆᓴᐅᔭᖃᕐᕕᒃ

15 ᐳᐃᔅᓯᓚ ᑯᒃᓱᒃ ᐃᓕᓴᕆᔭᐅᔪᖅ ᓯᕗᓕᐅᖅᑎᐅᓂᖓᓄᑦ ᐊᕐᓇᓄᑦ ᐋᑐᕚ-ᕙᓂᐄ

16 ᓯᕗᒻᒧᑦ ᑕᐅᑐᖕᓂᖅ

ᓇᓂᑦᑎᓯ



ᑐᓴᒐᒃᓴᖅ 
ᐃᒡᓯᕙᐅᑕᖓᓂᑦ 
ᑲᑎᒪᔨᑦ  
ᓈᓐᓯ ᐃᑐᒃ

ᑕᐃᒪᓗ ᐊᐳᑎ ᐊᐅᒃᐸᓪᓕᐊᓕᖅᑎᓪᓗᒍ ᐊᒻᒪᓗ 
ᓄᓇ ᐃᖁᒻᒪᖅᐸᓪᓕᐊᓕᕐᒥᑎᓪᓗᒍ, ᐅᕙᒍᑦᑕᐅᖅ 
ᖃᐅᔨᓕᖃᑦᑕᕆᕗᒍᑦ ᐊᕐᕌᒍᒧᑦ ᓄᑖᖑᕆᐊᕐᓕᕐᒥᖕᒪᑦ ᐊᒻᒪᓗ 
ᓴᕿᑦᑎᕙᓪᓕᐊᓕᕐᒥᓗᑕ. ᒪᐃ ᐃᓂᖃᖅᑎᑦᑎᕗᖅ ᐊᓯᖑᕈᓐᓇᖅᖢᑕ, 
ᐅᓪᓗᑯᑖᖑᖃᑦᑕᕐᓂᐊᓕᕐᒥᑎᓪᓗᒍ, ᐊᒻᒪᓗ ᐱᕙᒌᖅᐸᓪᓕᐊᓗᑕ 
ᐊᐅᔭᒥ ᑲᑎᖓᕕᒃᓴᑦᑎᓐᓂᒃ, ᖁᕕᓱᖃᑎᒌᒡᕕᒃᓴᑦᑎᓐᓂᒃ, ᐊᒻᒪᓗ 
ᓇᒡᓕᒋᔭᕗᑦ ᐅᐸᒃᓯᒪᑦᑎᐊᕐᓗᒋᑦ. ᓂᕆᐅᓇᖅᐳᖅ ᐅᓇ ᐊᓯᖑᖅᑐᖅ 
ᐊᕐᕌᒍᒥ ᐊᐴᑎᓯᒪᖅᓯᐊᕐᓗᑕ ᓴᐃᓕᓂᕐᒥᒃ, ᓴᖕᖏᓂᕐᒥᒃ, ᐊᒻᒪᓗ 
ᑲᑎᖓᑦᑎᐊᕐᓂᕐᒥᒃ.

ᑕᕝᕙᓂ ᐸᐅᒃᑑᑎᑦ, ᑕᒪᑐᒪᓂ ᐊᕐᕌᒥ ᑕᑯᑦᑎᐊᕐᓗᒋᑦ 
ᐱᓕᕆᐊᕆᔭᕗᑦ. ᑕᐃᒪᖓᓂᑦ ᐊᓂᒍᖅᑐᑦ ᐊᒥᓲᓐᖏᑦᑐᑦ ᑕᕿᑦ, 
ᑲᔪᓯᔪᒥᒃ ᐋᕿᒃᓱᐃᕗᒍᑦ ᓯᕗᓪᓕᐅᑎᒋᐊᖃᖅᑐᓂᒃ, ᑲᔪᓯᑎᓪᖢᒋᑦ 
ᐱᒻᒪᕆᐅᔪᑦ ᐅᖃᐅᓯᒃᓴᐃᑦ, ᐊᒻᒪᓗ ᐱᑐᐃᓐᓇᕆᐊᖃᓕᖅᑎᓪᓗᒋᑦ 
ᖁᕕᐊᓇᖅᑐᑦ ᐊᓯᖑᕐᓂᐊᖅᑐᑦ ᓯᕗᓂᑦᑎᓐᓂ.  

ᐃᓚᖓᑦ ᐅᖃᐅᓯᕆᔪᒪᔭᕋ ᑕᒪᑐᒪᓂ ᐅᐱᕐᖔᒥ 
ᖁᕕᐊᓱᒍᑎᖃᓚᐅᖅᐳᒍᑦ 32 ᐊᔪᖏᑦᑐᒻᒪᕆᐋᓗᖕᓂᒃ ᐃᓄᖕᓂᒃ 
ᐊᕐᓇᓂᒃ ᐃᓕᓴᕆᔭᐅᔪᑦ ᑭᖕ ᓵᓪᔅ lll ᖃᕿᖅᑯᐊᖅᑕᐅᑎᑦᑎᓂᖅ. 
ᐅᑯᐊ ᐊᕐᓇᐃᑦ, ᐱᑦᑎᐊᓕᓪᓗᑎᒃ ᓂᕈᐊᖅᑕᐅᓚᐅᖅᑐᑦ 
ᐸᐅᒃᑑᑎᑦ ᑲᑎᒪᔨᖏᓐᓂᑦ, ᑭᒡᒐᖅᑐᐃᕗᑦ ᐆᒻᒪᑎᖏᓐᓂᑦ 
ᓄᓇᓕᑦᑕ: ᐃᓐᓇᑐᖃᐃᑦ, ᒪᒃᑯᒃᑐᑦ, ᐃᑲᔪᖅᑎᑦ, ᓴᓇᖕᖑᐊᖅᑎᑦ, 
ᐋᓐᓂᐊᕕᖕᒥ ᐱᓇᓱᐊᖅᑎᒻᒪᕇᑦ, ᐱᐅᓯᑐᖃᕐᑎᒍᑦ ᓯᕗᓕᐅᖅᑎᑦ, 
ᐊᒻᒪᓗ ᐃᓕᓴᐃᔨᑦ. ᐊᑐᓂ ᐅᑯᐊ ᐊᖏᔪᒥᒃ ᐃᑲᔪᖅᓯᒪᔪᑦ 
ᐃᓅᓯᖏᓐᓂ ᐃᓄᐃᑦ ᐊᕐᓇᐃᑦ, ᐃᓚᒌᑦ, ᐊᒻᒪᓗ ᓄᓇᓖᑦ 
ᑕᒪᐃᓪᓕ ᐃᓄᐃᑦ ᓄᓇᖓᓂ ᐊᓯᖏᓐᓂᓗ. ᓴᖕᖏᓂᖏᑦ ᐊᒻᒪᓗ 
ᐊᖏᖅᓯᒪᑦᑎᐊᕐᓂᖏᑦ ᐊᔾᔪᒥᒋᔭᕗᑦ ᑕᒪᑦᑕ. 

ᑲᔪᓯᓂᐊᖅᑐᖅ ᑐᑭᒧᐊᒃᑎᑦᑎᓗᓂ ᐅᕙᑦᑎᓐᓂᒃ ᑕᕿᓂ ᐊᒻᒪᓗ 
ᐊᕐᕌᒍᓂ ᐊᒡᒋᖅᑐᓂ, ᐊᒻᒪᓗ ᓱᓕ ᖁᔭᓕᕗᒍᑦ ᑕᒪᐃᓐᓂᒃ 
ᑐᓂᓯᒪᔭᖏᑦ ᐸᒃᑑᑎᒃᑯᑦ ᐊᒻᒪᓗ ᐃᓄᐃᑦ ᐊᕐᓇᐃᑦ ᑕᒪᐃᓐᓂ 
ᐃᓄᐃᑦ ᓄᓇᖓᓂ ᐊᒻᒪᓗ ᐊᓯᖏᓐᓂ.

ᐅᐱᕐᖔᖑᑎᓪᓗᒍ, ᑐᓐᖓᓱᒃᑎᓚᐅᖅᑕᕗᑦ ᓂᑭ ᑯᒪᒃᓯᐅᑎᒃᓴᖅ 
ᐸᐅᒃᑑᑎᒃᑯᑦ ᓄᑖᖅ ᐊᖓᔪᖅᑳᖓ ᐊᒻᒪᓗ ᑐᑭᒧᐊᒃᑎᖓ. ᓂᑭ ᐅᓇ 
ᐅᐱᓐᓇᖅᑐᖅ ᐃᓄᒃ ᐊᕐᓇᖅ, ᖁᕕᐊᒋᑦᑎᐊᖅᑕᖓ ᐃᑲᔪᕆᐊᒃᓴᖅ, 
ᐊᒻᒪᓗ ᐃᒃᐱᒍᑦᑎᐊᖅᑐᖅ ᐱᐅᓯᑐᖃᖅᑎᑐᑦ ᓯᕗᓕᐅᕆᔨᐅᓂᖅ 
ᐃᑎᔪᒥᒃ ᐊᑕᔪᖅ ᓄᓇᒥᓄᑦ ᐊᒻᒪᓗ ᑐᑭᓯᓇᑦᑎᐊᖅᑐᒥᒃ ᑕᑯᔪᒪᔪᖅ 
ᓯᕗᓂᒃᓴᑦᑎᓐᓂ. ᐊᑐᖅᓯᒪᔭᖏᑦ, ᐱᓕᕆᔪᒪᑦᑎᐊᖅᑐᖅ, ᐊᒻᒪᓗ 
ᐃᑎᔪᒥᒃ ᑐᑭᓯᐅᒪᔪᖅ ᐃᓄᐃᑦ ᐱᐅᓯᑐᖃᖏᓐᓂᒃ ᐊᒻᒪᓗ 
ᐊᑐᖅᑕᐅᔪᓂᒃ ᐅᓇ ᓈᒻᒪᑦᑎᐊᖅᑐᖅ ᓯᕗᓕᐅᖅᑎᒋᓗᑎᒍᑦ 
ᓯᕗᒻᒧᐊᒃᑎᓪᓗᑕ. ᐅᐱᒍᓱᒃᐳᒍᑦ ᑐᓐᖓᓱᒃᑎᑦᑎᔪᓐᓇᕋᑦᑕ 
ᐃᓂᒋᓂᐊᖅᑕᖓᓄᑦ ᐊᒻᒪᓗ ᖁᕕᐊᓇᖅᑐᓂᒃ ᐱᓕᕆᓂᐊᕋᑦᑕ 
ᑖᓐᓇ ᓯᕗᓕᐅᖅᑎᒋᓗᑎᒍᑦ. 

ᖁᕕᐊᓱᒃᐳᒍᑦᑕᐅᖅ ᑐᓐᖓᓱᒃᑎᓪᓗᒍ ᔫᓯᕝ ᕕᓕᑉ ᐊᖓᔪᖅᑳᖅ 
ᑐᖏᓕᖓ ᐊᐅᓚᑦᑕᕆᐊᓕᖕᓄᑦ. ᔫᓯᕝ ᐃᓚᐅᓕᖅᑐᖅ 
ᐸᐅᒃᑑᑎᒃᑯᓂ ᐱᔾᔪᑎᒋᓪᓗᒍ ᐊᑐᖅᓯᓯᒪᖕᒪᑕ 15 ᐊᕐᕌᒍᓄᑦ 
ᓯᕗᓕᐅᖅᑎᐅᓪᓗᓂ ᐊᒻᒪᓗ ᐱᓕᕆᖃᑎᒌᑦᑎᐊᖅᑎᑦᑎᕙᒃᑐᖅ 
ᑕᒪᐃᓐᓂ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᓐᓂ, ᒐᕙᒪᒃᑯᑦ, ᐊᒻᒪᓗ 
ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ ᐱᓇᓱᐊᖅᑎᑦ. ᔫᓯᕝ ᑕᕝᕗᖓᖅᓯᕗᖅ 
ᐊᑑᑎᖃᒻᒪᕆᒃᑐᒥᒃ ᐊᑐᖅᓯᓯᒪᖕᒪᑦ ᐊᒻᒪᓗ ᓯᕗᓕᐅᖅᑎᐅᔾᔪᓯᖓ 
ᓴᖕᖏᒃᑎᓐᓂᐊᖅᑕᖓ ᐊᐅᓚᑦᑎᔪᓐᓇᕐᓂᖅᐳᑦ ᐊᒻᒪᓗ 
ᐃᑲᔪᕈᓐᓇᕐᓂᖅᐳᑦ ᐸᐅᒃᑑᑎᒃᑯᑦ ᐱᕈᖅᐸᓪᓕᐊᖏᓐᓇᕐᓗᑎᒃ ᐊᒻᒪᓗ 
ᐊᒃᑐᐃᓗᑎᒃ.

ᖃᓄᑐᐃᓐᓇᖅ ᐊᑐᖅᓯᓂᐊᕋᓗᐊᕈᑦᑕ ᓯᕗᓂᒃᓴᑦᑎᓐᓂ, ᓱᓕ 
ᐊᖏᖅᓯᒪᕗᒍᑦ ᑕᒪᐃᓐᓄᑦ ᐱᔾᔪᑎᒋᔭᑦᑎᓐᓂᒃ: ᐊᐅᓪᓗᑎᓗᒋᑦ 
ᐊᕐᓇᐃᑦ, ᓴᖕᖏᒃᑎᒋᐊᕐᓗᒋᑦ ᓄᓇᓖᑦ, ᐊᒻᒪᓗ ᐱᓱᖃᑎᒌᒡᓗᑕ 
ᓯᕗᒻᒧᑦ. ᖁᔭᓐᓇᒦᒃ ᐱᓇᓱᐊᖃᑕᐅᔪᓐᓇᕋᕕᑦ ᐅᕙᑦᑎᓐᓂ 
ᑕᐃᒪᒃᑯᓂᖓ ᐃᖏᕐᕋᑎᑦᑎᓂᐊᖅᑎᓪᓗᑕ. 

ᓇᑯᕐᒦᒃ,

ᓈᓐᓯ ᐃᑐᒃ 
ᐃᒡᓯᕙᐅᑕᖅ ᑲᑎᒪᔨᓄᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ

ᒫᑦᓯᒥ, ᐃᓕᓴᕆᔭᐅᓚᐅᖅᑐᖅ ᐃᖅᑲᓇᐃᔮᒥᓂᒃ ᐃᓱᓕᑦᑎᔪᖅ 
ᑐᑭᒧᐊᒃᑎ,  ᕉᔅᒥᐊᕆ ᑰᐳ, ᐃᖅᑲᓇᐃᔮᕐᒥᓂᒃ ᐊᖃᓚᐅᖅᑐᖅ 
ᐊᓂᒍᖅᑎᓪᓗᒋᑦ ᐊᒥᓱᑦ ᐊᕐᕌᒍᑦ ᓴᐱᓕᓚᐅᖅᓯᒪᓇᓂ 
ᐱᔨᑦᑎᕋᓚᐅᖅᑐᖅ. ᐅᓇ ᓯᕗᓕᐅᖅᑎᐅᓂᖓ ᐊᒻᒪᓗ ᐃᑎᔫᖕᒪᑦ 
ᐊᖏᖅᓯᒪᓂᖓ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓄᓇᓕᖕᓄᑦ 
ᐃᑲᔪᖅᓯᒪᔭᖏᑦ ᐋᕿᒃᓱᐃᓪᓗᓂ ᐆᒻᒪᑎᒻᒪᕆᖓᓂᒃ ᑖᔅᓱᒪ 
ᐊᐅᓚᑦᓯᔨ. ᐅᓇ ᐊᑐᖅᓯᒪᔭᖓ ᐳᐃᒍᖅᑕᐅᔮᓐᖏᑦᑐᖅ 

ᓴᖕᖏᓂᖅᐳᑦ ᑕᒪᖔᖅᑐᖅ ᐱᐅᓯᑐᖃᑦᑎᓐᓂᒃ, 
ᐅᓂᒃᑳᑦᑎᓐᓂᑦ, ᐊᒻᒪᓗ ᐊᑕᐅᓯᐅᓂᑦᑎᓐᓂᑦ. 
ᐃᓅᓪᓗᑕ, ᓴᐱᓕᕈᓐᓇᓐᖏᑦᑐᒍᑦ, ᐊᒻᒪᓗ 
ᑲᑐᔾᔨᓗᑕ, ᑲᔪᓯᔪᒥᒃ ᐋᕿᑦᑎᐊᖅᓯᓯᒪᓂᐊᖅᑐᒍᑦ 
ᓯᕗᓂᒃᓴᑦᑎᓐᓂᒃ ᐅᐱᒍᓱᖕᓂᒃᑯᑦ, ᐊᒻᒪᓗ 
ᓯᓚᑐᔫᓂᑦᑎᒍᑦ ᓯᕗᓕᕆᓚᐅᖅᑕᑦᑎᓐᓂᑦ 
ᖃᐃᑕᐅᓯᒪᔪᓂᒃ ᑕᐃᒪᖓᓂᑐᖄᓗᒃ ᑕᐃᒫᒃ 
ᐃᓅᓯᑦᑎᒎᖓᖕᒪᑕ. ” — ᓈᓐᓯ

ᑐᓴᒐᒃᓴᖅ ᐊᖓᔪᖅᑳᒥᑦ 
ᐊᒻᒪᓗ ᑐᑭᒧᐊᒃᑎᒥᑦ 
ᒥᑭ ᑯᒪᒃᓯᐅᑎᒃᓴᖅ

ᑐᕌᖅᑐᖅ ᐱᖃᓐᓇᕆᔭᓐᓄᑦ ᐊᒻᒪᓗ ᐱᓇᓱᐊᖃᑎᒋᔭᓐᓄᑦ, 

ᑕᐃᒪᓗ ᓯᕿᓂᖅ ᐅᑎᖅᓯᒪᓕᖅᑎᓪᓗᒍ ᐊᒻᒪᓗ ᓄᓇ 
ᖃᐅᒪᑦᑎᐊᖏᓐᓇᓕᖅᑎᓪᓗᒍ, ᑐᓐᖓᓱᒃᑎᑕᕗᑦ (ᐅᐱᕐᖔᖅ) 
ᒪᑐᐃᖓᓪᓗᑕ ᓄᑖᖑᕆᐊᕈᑎᒃᓴᓄᑦ. ᑕᒪᑐᒪᓂ ᐊᕐᕌᒍᒥ 
ᐃᖃᐃᑎᑦᑎᔪᖅ ᐅᕙᑦᑎᓐᓂᒃ ᐃᖏᕐᕋᓂ ᑕᒪᒃᑯᐊ 
ᑐᒃᒧᐊᒃᑎᑦᑎᔪᑦ ᐅᕙᑦᑎᓐᓂᒃ ᐃᓄᖕᓂᒃ: ᓴᖕᖏᓂᖓ ᑕᒫᖔᖅᑐᖅ 
ᐱᓕᕆᓯᒪᔭᑦᑎᓐᓂᑦ, ᐱᕙᒌᔭᖅᓯᒪᔭᑦᑎᓐᓂᑦ, ᐊᒻᒪᓗ ᐊᒡᒋᖅᑐᓂᑦ 
ᐊᑕᐅᓯᕈᖅᓯᒪᔪᑦ. ᒫᓐᓇ ᓈᒻᒪᒃᓯᕗᖅ ᓄᓇᓖᑦ ᑲᑎᑦᑎᐊᕐᓗᑎᒃ, 
ᐃᑲᔪᖅᑎᒌᒡᓗᑎᒃ, ᐊᒻᒪᓗ ᐋᕿᒃᓯᓗᑎᒃ ᑐᑭᒧᐊᒍᑎᒃᓴᒥᒃ 
ᑕᒪᐃᓐᓂᖔᖅᑐᖅ ᐊᑑᑎᖃᕐᕕᖐᓐᓇᖅᐸᒃᑕᑦᑎᓐᓂᑦ.   

ᑕᐃᒪᓗ ᐱᒋᐊᓕᖅᑎᓪᓗᖓ ᐊᖓᔪᖅᑳᖑᓗᖓ ᐊᒻᒪᓗ 
ᑐᑭᒧᐊᒃᑎᐅᓗᖓ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ, ᐊᖏᔪᒥᒃ 
ᖁᔭᓐᓇᒦᕈᒪᔪᖓ ᑐᓐᖓᓱᒃᑎᑕᐅᑦᑎᐊᕋᒪ. ᑕᓗᕈᒃᑯᑎᕗᖓ 
ᐊᒻᒪᓗ ᐅᐱᒍᓱᒃᐳᖓ ᐱᔨᑦᑎᕋᕐᓂᐊᕋᒪ ᑖᔅᓱᓂᖓ ᐃᓂᒋᔭᒃᑯᑦ, 
ᐊᒻᒪᓗ ᐱᒋᐊᕈᑎᖃᕐᓗᖓ ᐃᑎᔪᒥᒃ ᐃᒃᐱᒍᓱᖕᓂᕋ 
ᑖᒃᑯᓂᖓ ᓯᕗᓕᐅᕆᓚᐅᖅᑐᓂᒃ ᑭᖑᓂᓐᓂ ᐊᒻᒪᓗ ᓄᓇᓖᑦ 
ᐱᔨᑦᑎᕋᕐᓂᐊᖅᑕᒃᑲ. 

ᓴᓇᔭᕗᑦ ᑐᑭᒧᐊᒃᑎᑕᐅᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐊᒻᒪᓗ ᐊᑑᑎᖃᖅᑐᑦ ᖃᐃᑕᐅᓯᒪᔪᑦ ᐃᓚᒋᓚᐅᖅᑕᑦᑎᓐᓂᑦ. 
ᓵᑦᑎᓯᒪᐃᓐᓇᖃᑦᑕᕋᑦᑕ ᐱᓕᕆᔾᔪᓯᕐᓄᑦ ᐊᒃᓱᕈᓐᓇᖅᑐᑰᕐᓇᖅᑐᓂᒃ 
ᐊᒃᑐᐃᔪᑦ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ, 
ᑖᒃᑯᓇᖓᑦ ᐃᓕᓐᓂᐊᖅᑎᑕᐅᓯᒪᓂᑦᑎᒍᑦ ᐃᖃᐃᑎᑦᑎᓲᑦ ᓱᓕᔪᒥᒃ 
ᑐᓐᖓᕕᖃᑦᑎᐊᕐᓗᑕ ᐱᐅᓯᑦᑎᒍᑦ ᓯᓚᑐᔫᓂᕐᒥᒃ, ᐊᑐᖅᓯᒪᔭᑦᑎᓐᓂᒃ 
ᐃᓅᓯᑦᑎᓐᓂ, ᐊᒻᒪᓗ ᓴᓇᖃᑎᒌᒡᓗᑕ ᑲᑐᔾᔨᓗᑕ ᐱᐅᓱᒋᓐᖏᓪᓗᑕ 
ᐊᒻᒪᓗ ᐱᑦᑎᐊᓕᓗᑕ. 

ᑕᒪᑐᒪᓂ ᐅᐱᕐᖔᖅ, ᑐᓐᖓᓱᒃᑎᑦᑎᒐᓗᐊᖅᖢᑕ ᐱᓂᖅᓴᐅᓚᐅᖅᑐᖅ 
ᑭᓯᐊᓂ ᓄᑖᖑᕆᐊᖅᑎᑦᑎᓂᖅ ᐱᔾᔪᑎᒋᓪᓗᒋᑦ ᑕᒪᐃᓐᓄᑦ 
ᐊᖏᖅᓯᒪᓂᖅᐳᑦ ᐱᔨᑦᑎᕋᖅᑕᑦᑎᓐᓄᑦ. ᑕᐃᑲᓂ ᐸᐅᒃᑑᑎᑦ, 
ᑲᔪᓯᓂᐊᖅᑐᒍᑦ ᓂᐱᖁᖅᑐᓯᒋᐊᕐᓗᑕ, ᓴᖕᖏᒃᑎᒋᐊᕐᓗᒋᑦ ᐃᓚᒌᑦ 
ᐊᒻᒪᓗ ᓄᓇᓖᑦ, ᐊᒻᒪᓗ ᐃᑲᔪᕐᓗᒋᑦ ᐊᑯᓂᐅᔪᒃᑯᑦ, ᑐᑭᖃᖅᑐᓂᒃ 
ᐊᓯᖑᐃᓂᐊᕋᑦᑕ. ᖃᐅᔨᒪᔪᒍᑦ ᐱᓕᕆᐊᒃᓴᕗᑦ ᐱᔭᕇᕆᐊᖃᖅᑐᑦ 
ᐊᑐᖅᓯᓗᑕ (ᐱᓕᕆᖃᑎᒌᖕᓂᖅ) ᓴᓇᖃᑎᒌᒡᓗᑕ ᐃᒃᐱᒍᓱᒃᓗᑕ, 
ᓱᓕᓗᑕ, ᐊᒻᒪᓗ ᑐᓴᖅᑎᑦᑎᖃᑎᒌᒡᓗᑕ ᑕᑯᔪᒪᔭᑦᑎᓐᓂᒃ 
ᐱᐅᓂᖅᓴᒥᒃ ᓯᕗᓂᒃᓴᖃᕐᓂᐊᕋᑦᑕ. 

ᐅᕙᑦᑎᒍᑦ ᐅᓇ ᓯᕗᓕᐅᖅᑎᐅᓂᖅ ᐊᒻᒪᓗ ᐊᑐᖅᑕᐅᓂᖓ 
ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑕᔪᖅ ᐃᒃᐱᒋᔭᖃᑦᑎᐊᕐᓂᕐᒥᒃ, 
ᐃᑲᔪᖅᑎᒌᑦᑎᐊᕐᒥᒃ, ᐊᒻᒪᓗ ᐃᓕᑦᓯᓐᓂᒃ ᐃᒃᐱᒍᓱᑦᑎᐊᕋᑦᑕ.

ᐱᓕᕆᖃᑎᒋᔭᑦᑎᓐᓄᑦ, ᐃᑲᔪᖅᑎᑦᑎᓐᓄᑦ, ᐊᒻᒪᓗ ᓄᓇᓕᖕᓄᑦ 
ᑕᒪᐃᓐᓂ ᐃᓄᐃᑦ ᓄᓇᖓᓂ ᐊᒻᒪᓗ ᐊᓯᖏᓐᓂ ᖁᔭᓐᓇᒦᖅᐸᑦᓯ. 
ᑲᔪᓯᔪᒥᒃ ᐊᖏᖅᓯᒪᓂᐊᖅᑕᑦᓯ ᐅᓇ ᓴᓇᓂᖃᖅᑕᕗᑦ 
ᐊᔪᕐᓇᔾᔮᓐᖏᒻᒪᑦ. ᐊᖏᔪᒥᒃ ᖁᔭᓕᔪᖓ ᐱᓱᒃᑎᑕᐅᔪᓐᓇᕋᒪ 
ᑕᒪᐅᓐᓇ ᐊᖁᑎᑦᓯᒍᑦ ᓴᓂᑦᓯᒍᑦ ᐱᖃᑎᒋᓪᓗᓯ, 
ᐊᔪᐱᖅᓲᔾᔨᕙᓪᓕᐊᔪᓯ ᐊᑑᑎᖃᕆᔭᑦᑎᓐᓂᒃ ᐊᒻᒪᓗ ᐊᑕᐅᓯᕐᒧᑦ 
ᑐᕌᖅᑕᑦᑎᓐᓄᑦ ᐱᔾᔪᑎᖃᖅᖢᑕ.

ᐆᒻᒪᑎᓕᒫᒃᑯᑦ ᖁᔭᓐᓇᒦᒃ ᐊᒻᒪᓗ ᑕᕐᓂᖓ ᐱᔨᑦᑎᕋᐅᑎᕗᑦ 
ᐃᓄᐃᑦ ᐊᕐᓇᓄᑦ, ᓂᕕᐊᖅᓵᓄᑦ, ᐃᓚᒌᓄᑦ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ 
ᐊᔾᔨᒌᓐᖏᑐᓕᒫᑦ ᐃᓚᕗᑦ.

ᐃᑎᔪᒥᒃ ᐅᕙᓐᓄᑦ ᐃᒃᐱᒋᑦᑎᐊᖅᐸᑦᓯ ᐊᒻᒪᓗ ᑕᕐᓂᖓ 
ᓴᓇᖃᑎᒌᑦᑎᐊᕐᓂᐊᕋᑦᑕ ᑲᑐᔾᔨᓗᑕ, 

Matna/Qujanaamiik/Thank you/ᖁᔭᓐᓇᒦᒃ,

ᒥᑭ ᑯᒪᒃᓯᐅᑎᒃᓴᖅ 
ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ

ᐃᓕᓴᕆᓪᓗᒍ ᕉᔅᒥᐊᕆ ᑰᐳ: ᐳᐃᒍᖅᑕᐅᔮᓐᖏᑦᑐᖅ 
ᓯᕗᓕᐅᖅᑎᐅᓂᕕᓂᖓ ᐊᒻᒪᓗ ᐃᑲᔪᖅᑎᐅᓂᕕᓂᖓ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐆᒻᒪᑎᓕᒫᒥᒍᑦ ᖁᔭᓐᓇᒦᖅᐳᑦ ᕉᔅᒥᐊᕆ ᑰᐳ ᐃᖅᑲᓇᐃᔮᕐᒥᓂᒃ 
ᐃᓱᓕᑦᑎᓯᒪᔪᖅ ᐊᑖᓂ ᒫᑦᓯ 2025, ᐊᓂᒍᖅᑐᑦ 9 ᐊᕐᕌᒍᑦ ᑲᔪᓯᑦᑎᐊᖏᓐᓇᖅᑐᖅ ᐱᔨᑦᑎᕋᕐᓂᖓ ᐊᒻᒪᓗ 
ᐊᖏᔪᒥᒃ ᑲᔪᓯᑎᑦᑎᓯᒪᔪᖅ ᓯᕗᓕᐅᖅᑎᐅᖃᑕᐅᓪᓗᓂ. 

ᑕᐃᒪᓗ ᐸᐅᒃᑑᑎᑦ ᓯᕗᓪᓕᖅᐹᖅ ᐃᓄᒃ ᑐᑭᒧᐊᒃᑎ, ᕉᔅᒥᐊᕆ ᐊᔪᖏᑦᑎᐊᓚᐅᖅᑐᖅ ᑕᒪᕐᒥᒃ 
ᐋᕿᑦᑎᐊᖅᓯᒪᔪᒥᒃ ᐊᖏᖑᖅᑎᓪᓗᒍ ᐱᒋᐊᕐᕕᒋᓪᓗᒍ ᐃᓅᓯᕐᒥᓂ ᐊᑐᖅᓯᒪᔭᒥᒍᑦ ᐊᒻᒪᓗ ᓂᐱᖏᑦᑎᒍᑦ 
ᐃᓄᐃᑦ ᐊᕐᓇᐃᑦ. ᐅᓇ ᓯᕗᓕᐅᖅᑎᐅᓪᓗᓂ ᓯᕗᓕᐅᕆᓚᐅᖅᑐᑦ ᐊᖏᔪᒥᒃ ᐱᕚᓪᓕᖅᑎᑦᑎᓪᓗᓂ 
ᕿᒫᕕᖕᓂᒃ, ᐋᕿᒃᓯᒪᔾᔪᑎᒃᓴᓂᒃ ᐱᕙᒌᔭᐅᑎᒃᓴᓂᒃ, ᐊᒻᒪᓗ ᐃᑲᔪᖅᑎᐅᓂᖅ ᓂᕈᐊᖅᑕᐅᓯᒪᔪᑎᒍᑦ 
ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ. 

ᕉᔅᒥᐊᕆ ᐳᐃᒍᖅᑕᐅᔮᓐᖏᑦᑐᖅ ᐃᓚᒋᐅᓪᓗᓂ ᓴᕿᑦᑎᓚᐅᕐᓂᖓ ᐸᐅᒃᑑᑎᑦ ᓯᕗᓪᓕᖅᐹᖅ 
ᐋᕿᒃᓯᒪᔾᔪᑎᒃᓴᒥᖕᓄᑦ ᐸᕐᓇᐅᑎ ᐱᕙᒌᔭᐅᕈᑎᖓ, ᐊᖏᒡᓕᒋᐊᖅᓯᒪᓪᓗᓂ ᐃᓄᐃᑦ ᑐᑭᒧᐊᒃᑎᑦᑎᓂᖓᓄᑦ 
ᐃᓗᐊᓂ ᐊᐅᓚᑦᓯᔨᑦ, ᐊᒻᒪᓗ ᐃᑎᓂᖅᓴᐅᔪᖅ ᓄᓇᓕᖕᓂᒃ ᐱᓕᕆᖃᑕᐅᑎᑦᑎᓂᖓᑦ. ᐅᓇ ᐊᒃᑐᐃᓂᖓ 
ᐊᐅᓚᑦᔨᑦᑎᒍᑦ ᐊᒻᒪᓗ ᐃᓄᖕᓂᒃ ᐃᑲᔪᖅᖢᓂ ᐃᒃᐱᒋᔭᐅᓂᐊᖅᑐᖅ ᐊᒥᓱᓄᑦ ᐊᕐᕌᒍᓄᑦ ᐃᓅᓂᐊᖅᑐᓄᑦ. 

ᑐᓐᖓᓱᒃᑎᓪᓚᕗᑦ ᓂᑭ 
ᑯᒪᒃᓯᐅᑎᒃᓴᖅ, ᐊᖓᔪᖅᑳᖅ 
ᐊᒻᒪᓗ ᑐᑭᒧᐊᒃᑎ: ᓄᑖᓄᑦ 
ᐊᕐᕌᒍᓄᑦ ᐃᓄᖕᓄᑦ 
ᓯᕗᓕᐅᖅᑎᒃᓴᖅ
 
ᐸᐅᒃᑑᑎᑦ ᐅᐱᒍᓱᒃᑐᑦ ᑐᓐᖓᓱᒃᑎᑦᑎᕗᑦ ᓂᑭ ᑯᒪᒃᓯᐅᑎᒃᓴᖅ 
ᓄᑖᖅ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ: ᐊᔪᖏᑦᑎᐊᖅᑐᖅ 
ᓯᕗᓕᐅᖅᑎᐅᓂᕐᒥᒃ ᐃᒡᓗᓕᒑᕐᔪᖕᒥᐅᑕᖅ, ᓄᓇᕗᑦ, ᓂᑭ ᑕᒪᐃᓐᓂᒃ 
ᑐᑭᓯᐊᑦᑎᐊᖅᑐᖅ ᐃᓄᐃᑦ ᐱᐅᓯᑐᖃᖏᓐᓂᒃ, ᐊᑐᖅᓯᒪᔭᖏᑦ 
ᐃᓅᓯᕆᓪᓗᒍ, ᐊᒻᒪᓗ ᓴᖕᖏᔪᒥᒃ ᐊᖏᖅᓯᒪᔪᖅ ᐃᑲᔪᖅᑎᐅᓂᖅ 
ᓂᕈᐊᖅᑕᐅᓯᒪᓂᒃᑯᑦ. 

ᓂᑭ ᐊᑯᓂ ᐱᓕᕋᑕᐅᖏᓐᓇᖅᑐᖅ ᐃᑲᔪᖅᖢᓂ ᐸᐅᒃᑑᑎᒃᑯᑦ 
ᐱᔭᒃᓴᖏᑦᑎᒍᑦ. ᐃᓕᓴᕆᔭᐅᓚᐅᖅᓯᒪᔪᖅ ᐸᐅᒃᑑᑎᒃᑯᑦ ᐃᓄᒃ 
ᐊᕐᓇᕆᔭᐅᓪᓗᓂ ᐊᕐᕌᒍᒥ 2023 ᐊᒻᒪᓗ ᑕᐃᒪᖓᑦ ᑕᑯᑎᑦᑎᓯᒪᕗᖅ 
ᐊᖏᖅᓯᒪᑦᑎᐊᕐᓂᕐᒥᓂᒃ ᖁᕝᕙᖅᑎᑉᐸᓪᓕᐊᓗᒋᑦ ᐃᓄᐃᑦ 
ᐊᕐᓇᐃᑦ ᐊᒻᒪᓗ ᓄᓇᓖᑦ. ᑕᐃᒪᓗ ᐊᔪᖏᑦᑎᐊᖅᑐᖅ ᑲᑕᔾᔭᓲᖅ, 
ᐃᓄᐃᑦ ᐱᐅᓯᒐᓂᒃ ᐃᓕᓴᐃᔨ, ᐊᒻᒪᓗ ᑕᑯᓐᓇᖅᑎᑦᑎᓲᖅ, ᓂᑭ 
ᐃᓚᓕᐅᑎᑦᑎᐊᖅᑐᖅ ᓯᕗᓕᐅᖅᑎᐅᓪᓗᓂ ᐊᒻᒪᓗ ᐱᐅᓯᑐᖃᕐᒥᓂᒃ 
ᐅᐱᒍᓱᑦᑎᐊᖅᑐᖅ ᐊᑯᓂ ᐊᒃᑐᐃᓂᐊᖅᑐᖅ ᑕᒪᐃᓐᓂᒃ ᑲᓇᑕᒥ 
ᐊᒻᒪᓗ ᐊᓯᖏᓐᓂᒃ.  

ᓯᕗᓂᐊᓂ ᐸᐅᒃᑑᑎᒃᑯᓄᐊᓚᐅᕋᓂ ᓱᓕ, ᓂᑭ ᐱᒋᐊᖅᑎᑦᑎᓯᒪᔪᖅ 
ᑲᑎᒪᔨᐅᓪᓗᓂ ᐊᒻᒪᓗ ᑐᑭᒧᐊᒃᑎᐅᓪᓗᓂ ᑐᓐᖓᓱᒋᑦ ᑎᒥᖓ, 
ᖃᓪᓗᓈᓂ ᑲᓇᑕᒥ ᓯᕗᓪᓕᖅᐹᖅ ᐃᓄᖕᓄᑦ ᐃᑲᔪᕐᕕᒃ, ᐃᓂᖃᖅᑐᖅ 
ᕕᓂᐲᒃ. ᓴᓇᔭᖓ ᑐᑭᖃᖅᑐᒥᒃ ᐊᖁᓯᐅᖅᓯᒪᔪᖅ ᐃᓄᖕᓄᑦ 
ᐃᖏᕐᕋᑎᓪᓗᒋᑦ ᐃᓅᓯᖅ ᓄᓇᓕᖅᐸᐅᔭᕐᓂ ᐋᕿᒃᓯᒪᔪᖅ, ᐊᒻᒪᓗ 
ᓯᕗᓕᐅᖅᑎᐅᓂᖓ ᓴᖕᖏᓂᖅᑖᖅᑎᑦᑎᖃᑦᑕᖅᓯᒪᔪᖅ ᐊᒥᓱᓂᒃ 

ᑐᓐᖓᓱᒃᑎᓪᓚᕗᑦ ᔫᓯᕝ 
ᕕᓕᑉᔅ, ᐊᖓᔪᖅᑳᖅ 
ᑐᖏᓕᐊ ᐊᐅᓚᑦᑎᓂᕐᒧᑦ: 
ᐃᖏᕐᕋᑎᑦᑎᓂᐊᖅᑐᖅ 
ᐱᐅᓂᖅᐹᒥᒃ 
ᐊᐅᓚᑦᑎᕕᖃᕐᓂᐊᕋᑦᑕ

ᐸᐅᒃᑑᑎᑦ ᑐᓐᖓᓱᒃᑎᑦᑎᕗᑦ ᔫᓯᕝ ᕕᓕᑉᔅ ᐊᖓᔪᖅᑳᖅ ᑐᖏᓕᖓ 
ᐊᐅᓚᑕᐅᔪᓄᑦ. ᔫᓯᕝ ᖃᐃᑦᑎᕗᖅ 15 ᐊᕐᕌᒍᓂᒃ ᐊᑐᖅᓯᒪᔪᖅ 
ᓯᕗᓕᐅᖅᑎᐅᓪᓗᓂ ᐊᑐᖅᓯᒪᔭᒥᓂᒃ ᑕᒪᐃᓐᓂ ᓄᓇᖅᑲᖅᑳᖅᓯᒪᔪᑦ 
ᐊᐅᓚᑦᓯᔨᖏᓐᓂ, ᒐᕙᒪᒃᑯᓂ, ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐅᓇᑎᒃ 
ᐊᐅᓚᑦᓯᔨᑦ. ᐅᓇ ᖁᕕᐊᒋᔭᖃᖅᑐᖅ ᐋᕿᒃᓱᐃᔭᕆᐊᒃᓴᖅ 
ᓴᖕᖏᔪᓂᒃ ᐱᓕᕆᖃᑎᒌᖕᓂ ᐊᒻᒪᓗ ᐊᔪᕈᓐᓃᖅᑎᑦᑎᔪᓐᓇᖅᑐᖅ 
ᐃᓄᖕᓂᒃ ᐱᓕᕆᔪᓐᓇᕐᓗᑎᒃ ᑕᐃᒫᒃ ᓴᓇᔨᑦᑎᐊᕙᐅᓂᐊᖅᑐᖅ 
ᐃᓚᓕᐅᑎᑦᑎᐊᑐᐃᓐᓇᖅᑐᖅ ᐸᐅᒃᑑᑎᒃᑯᓐᓄᑦ. 

ᐅᓂᒃᑳᓕᐅᖃᑦᑕᕐᓂᐊᖅᑐᖅ ᑐᑭᒧᐊᒃᑎᒧᑦ, ᔫᓯᕝ 
ᐱᓕᕆᐊᕆᓂᐊᖅᑕᓕᒫᖏᑦ ᐸᐅᒃᑑᑎᒃᑯᑦ ᐃᓗᐊᓂ ᐊᐅᓚᑕᐅᔪᑦ, 
ᐊᔪᕆᖅᓱᖅᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐊᑑᑎᖃᖅᑐᓂᒃ. ᐅᓇ ᑎᒃᑯᐊᖅᑕᐅᓯᒪᓂᖓ ᓇᓗᓇᐃᖅᑐᖅ 
ᐱᓕᕆᔭᕆᐊᖃᖅᑐᑐᖃᕐᓄᑦ ᒪᕐᕉᒃ ᐊᕐᕌᒍᓂᑦ ᓯᕗᓂᐊᓂ, 
ᑕᐃᑲᓂ ᐸᐅᒃᑑᑎᒃᑯᑦ ᓴᕿᑦᑎᓪᓗᑎᒃ ᐊᖓᔪᖅᑳᖅ ᑐᖏᓕᖓ 
ᐊᐅᓚᑦᑎᓂᕐᒧᑦ ᐃᓂᖓ ᓴᖕᖏᒃᐸᓪᓕᐊᖏᓐᓇᖅᐳᖅ ᐃᒻᒥᒍᑦ 
ᐊᐅᓚᑦᑕᕆᐊᖃᖅᑐᑦ ᐊᒻᒪᓗ ᐱᐊᓚᓂᖅᓴᐅᓕᖅᑐᑦ.  

“ᐱᓕᕆᖃᑎᒋᔭᕗᑦ ᖁᕕᐊᒋᔭᖃᑦᑎᐊᖅᑐᑦ ᐱᓕᕆᐊᕆᔭᒥᖕᓂᒃ,” 
ᔫᓯᕝ ᑐᓴᖅᑎᑦᑎᓚᐅᖅᑐᖅ. “ᐃᖅᑲᓇᐃᔮᕋ ᐃᒃᐱᒍᓱᑦᑎᐊᖁᓪᓗᒋᑦ 
ᐃᑲᔪᖅᑕᐅᓂᕐᒥᖕᓂᒃ ᐊᒻᒪᓗ ᓴᖕᖏᔫᑎᓐᓂᐊᖅᑕᒃᑲ ᖃᐅᑕᒫᑦ. 
ᐃᓄᐃᑦ ᐃᒃᐱᒍᓱᖃᑦᑕᕌᖓᒥᒃ ᑕᑯᔭᐅᓂᕐᒥᖕᓂᒃ ᐊᒻᒪᓗ 
ᐊᑑᑎᖃᕐᓂᕐᒥᖕᓂᒃ, ᓱᓇᑐᐃᓐᓇᖅ ᐊᔪᕐᓇᕈᓐᓃᓲᑦ.”

ᐃᒃᐱᒍᓱᑦᑎᐊᖅᑐᖅ ᐊᑲᐅᓐᖏᓕᐅᕆᔪᓂᒃ ᐋᕿᒃᓯᓲᖅ ᐊᒻᒪᓗ 
ᐋᕿᒃᓯᒪᔾᔪᑎᒃᓴᓂᒃ ᐊᑐᖅᓯᔪᓐᓇᑦᑎᐊᖅᑐᖅ, ᔫᓯᕝ ᐊᑯᓂ 
ᑕᒪᒃᑯᓂᖓ ᐱᓕᕆᓯᒪᔪᖅ ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂ 
ᐊᒻᒪᓗ ᐊᐅᓚᑦᓯᔨᖏᓐᓂ ᑕᒪᐃᓐᓂ ᓂᕈᐊᖅᑕᐅᓯᓚᔪᓄᑦ, 
ᑐᑭᒧᐊᒃᑎᑦᑎᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ, ᓇᖕᒥᓂᖁᖅᑐᓂᒃ 
ᐱᕙᓪᓕᐊᑎᑦᑎᓂᒃᑯᑦ, ᐊᒻᒪᓗ ᖃᐅᔨᒪᔨᒋᔭᐅᓂᖅ. ᐅᓇ ᐱᓯᒪᔪᖅ 
ᐳᖅᑐᓂᖅᐹᒥᒃ ᐃᓕᓐᓂᐊᕐᕕᒃᔪᐊᒥ ᐃᓕᓐᓂᐊᕈᑎ ᐊᒻᒪᓗ 
ᓇᓗᓇᐃᒃᑯᑕᖃᖅᑐᖅ ᐋᕿᒃᓯᒪᔾᔪᑎᒃᓴᑦ ᓯᕗᓕᐅᖅᑎᐅᓂᕐᒧᑦ 
ᐊᒻᒪᓗ ᓄᑖ ᐱᓕᕆᔾᔪᑕᐅᓕᖅᑐᑦ ᑕᐃᑲᓂ Schulich ᐊᐅᓚᑦᓯᔨᑦ 
ᐃᓕᓐᓂᐊᕐᕕᖓ ᔪᐊᒃ ᐃᓕᓐᓂᐊᕐᕕᒃᔪᐊᖅ. 

ᐃᓄᑐᐃᓐᓇᓂᒃ ᐊᒻᒪᓗ ᐃᓚᒌᖕᓂᒃ. ᐅᓇ ᑐᓴᖅᑎᑦᑎᕙᒃᑐᖅ 
ᐊᑐᖅᓯᒪᔭᒥᓂᒃ ᐃᓕᓴᐃᓪᓗᓂ ᐃᓕᓐᓂᐊᕐᕕᒃᔪᐊᖅ ᒫᓂᑑᐸ ᐊᒻᒪᓗ 
ᑕᑯᓐᓈᖅᑕᐅᕙᒃᑐᖅ ᑭᒡᒐᖅᑐᐃᓪᓗᓂ ᐃᓄᐃᑦ ᐱᐅᓯᑐᖃᖓᓂᒃ 
ᓯᓚᕐᔪᐊᖅᑎᒍᑦ. 

ᓂᑭ ᐃᓅᓯᖓ ᐊᑐᖅᓯᒪᔭᖓ ᐊᔪᕐᓇᖅᑎᑦᑎᔮᓐᖏᑦᑐᑦ 
ᐊᑐᐃᓐᓇᐅᔪᓐᓇᖅᑐᓄᑦ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ. 
ᑕᐃᒪᖓᓂᑦ ᖁᓕᑦ ᐊᕐᕌᒍᑦ ᐊᖓᔪᖅᑳᖑᓪᓗᓂ ᐊᐅᓚᑦᑎᓯᒪᔪᖅ, 
ᐃᓂᑖᖅᐳᖅ ᐸᐅᒃᑑᑎᒃᑯᓂ ᓯᕗᓕᐅᖅᑎᒋᔭᐅᓂᐊᖅᑐᖅ 
ᐊᐅᓚᑦᓯᔨᓂᑦ ᓯᕗᓂᒃᓴᑦᑎᓐᓂ ᖃᓄᐃᓕᖓᓂᐊᖅᑐᓄᑦ. 
ᑖᔅᓱᒪ ᑕᐅᑦᑐᖓ ᒪᓕᑦᑎᐊᖅᑐᖅ ᐸᐅᒃᑑᑎᒃᑯᑦ ᐱᔭᒃᓴᖏᓐᓄᑦ 
ᓴᕿᑦᑎᑦᑎᓗᑎᒃ ᓯᕗᓂᒃᓴᖏᓐᓂᒃ ᑕᐃᑲᓂ ᐃᓄᐃᑦ ᐊᕐᓇᐃᑦ 
ᓴᖕᖏᓂᖅᑖᕐᓗᑎᒃ, ᐊᑕᓗᑎᒃ ᐱᕈᖅᑎᑦᑎᕕᒃᓴᓄᑦ ᐱᐅᓯᑐᖃᖅ 
ᓇᓗᓇᐃᑦᑎᐊᖅᓯᒪᔪᒥᒃ, ᐊᒻᒪᓗ ᐊᔪᖏᑦᑎᐊᕐᓗᑎᒃ ᑕᒪᐃᓐᓂ 
ᖃᓄᐃᓕᖓᔪᓕᒫᓄᑦ ᐃᓅᓯᑦᑎᓐᓂ. 

“ᓂᑭ ᖁᕕᐊᓇᖅᐳᖅ ᐃᓚᓕᐅᑎᖕᒪᑦ ᐊᔪᖏᑦᑎᐊᖅᑐᓂ ᐃᓄᖕᓂ 
ᐊᕐᓇᓂ ᑖᒃᑯᐊ ᐸᐅᒃᑑᑎᒃᑯᑦ ᐅᐱᒍᓱᒃᑐᑦ ᐱᓯᒪᔪᓐᓇᕋᒥᒃ 
ᓯᕗᓕᐅᖅᑎᑦᑎᐊᕙᖕᓂᒃ ᐊᓯᖑᕆᐊᖃᖅᑐᓄᑦ,” ᐅᖃᓚᐅᖅᑐᖅ 
ᐸᐅᒃᑑᑎᑦ ᑲᑎᒪᔨᑦ ᐃᒡᓯᕙᐅᑕᖓ, ᓈᓐᓯ ᐃᑐᒃ. ᑎᒍᕚ 
ᑲᔪᓯᑎᑦᑎᐊᕐᓂᐊᕋᒥᐅᒃ ᑭᓱᖑᖅᐸᓪᓕᐊᑎᐊᖅᑐᑦ ᐊᑐᖅᑕᑦᑎᒍᑦ 
ᓴᖕᖏᓂᖅᑖᖅᑎᑦᑎᓯᒪᓂᖅ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, 
ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ 
ᓯᕗᓕᐅᕆᓂᒃᑯᑦ ᐱᕙᓪᓕᐊᑎᑦᑎᓗᓂ ᐊᒻᒪᓗ ᐱᕕᖃᖅᑎᑦᑎᓗᓂ 
ᐱᕚᓪᓕᑦᑎᐊᕐᓂᐊᕐᒪᑕ ᓇᖕᒥᓂ-ᒐᕙᒪᖃᕈᓐᓇᕐᓂᕐᒧᑦ.” 

ᑖᔅᓱᒪ ᐊᔪᖏᑦᑎᐊᖅᑕᖏᑦ ᐋᕿᒃᓯᒪᔾᔪᑎᒃᓴᓄᒃ ᐸᕐᓇᐃᓂᖅ, 
ᑐᒃᒧᐊᒃᑎᑦᑎᓂᖅ, ᓄᓇᓕᖕᓂ ᐱᕙᓪᓕᐊᑎᑦᑎᓂᖅ, ᐊᒻᒪᓗ 
ᑮᓇᐅᔭᓕᕆᓂᒃᑯᑦ ᐸᕿᔨᐅᓂᖅ, ᐊᒻᒪᓗ ᑐᑭᓯᓇᓱᖃᑎᖃᓲᖅ 
ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂᒃ, ᒐᕙᒪᒃᑯᓂᒃ, ᐱᓕᕆᖃᑕᐅᔪᓂᒃ 
ᐊᐅᓚᑦᑎᔪᑦ ᐃᖏᕐᕋᓯᑎᑕᐅᓯᒪᔪᓂᒃ ᐅᑯᐊ ᓴᖕᖏᓂᖅᑖᖅᑎᑦᑎᓲᑦ 
ᓄᓇᓕᖕᓂᒃ, ᐊᑐᖅᓯᓲᑦ ᓴᖕᖏᓂᕐᓂᒃ, ᐊᒻᒪᓗ ᐋᕿᒃᓯᑦᑎᐊᓲᑦ 
ᓯᕗᓂᒃᓴᖏᓐᓂ ᑕᐃᒪᓂ ᐃᓄᐃᑦ ᐊᔪᖏᑦᑎᐊᕐᓂᐊᕐᒪᑕ, ᐅᓇ ᒫᓐᓇ 
ᐊᑑᑎᖃᑲᐅᑎᒋᔪᖅ ᐸᐅᒃᑑᑎᒃᑯᑦ ᓯᕗᓂᒃᓴᖓᓄᑦ.  

ᐅᓇ ᓄᑖᖅ ᐃᓂᖓ, ᓂᑭ ᑖᓐᓇᐅᓂᐊᖅᑐᖅ ᐊᒻᒪᓗ 
ᓂᐱᒋᔭᐅᓗᓂ ᐸᐅᒃᑑᑎᒃᑯᓄᑦ, ᑲᔪᓯᓂᐊᖅᑐᑦ ᓯᕗᒻᒧᐊᒃᓗᑎᒃ 
ᐊᑐᐊᒐᐃᑦ ᐊᒻᒪᓗ ᐃᑲᔪᖅᑎᐅᓂᖅ ᓂᕈᐊᖅᑕᐅᓯᒪᓂᒃᑯᑦ 
ᐊᑐᕆᐊᖃᖅᑕᑎᒃ, ᐋᕿᒃᓱᐃᓂᖅ ᐱᓕᕆᖃᑕᐅᓂᐊᖅᑐᓂᒃ 
ᐊᒻᒪᓗ ᓅᑉᐸᓪᓕᐊᓂᖅ ᓴᖕᖏᓂᕐᒥᒃ ᓴᖕᖏᓂᕐᒧᑦ ᑐᓂᓯᓯᒪᓗᓂ 
ᐸᐅᒃᑑᑎᒃᑯᑦ ᑕᑯᔪᒪᔭᖏᓐᓂᒃ ᑕᒪᐃᓐᓂ ᓯᓚᑎᑦᑎᓄᑦ ᐊᒻᒪᓗ 
ᐱᕙᓪᓕᐊᑎᑦᑎᓂᖅ ᐃᓄᖕᓂᒃ ᐱᓕᕆᔪᓐᓇᖅᑐᓄᑦ ᐃᓗᐊᓂ 
ᐊᐅᓚᑦᓯᕕᒃ. 

ᒐᕙᒪᒃᑲᓂᒃ ᐊᒻᒪᓗ ᓄᓇᓕᖕᓂᒃ ᐱᓇᓱᐊᖃᑎᖃᕐᓂᖅ 

ᐸᐅᒃᑑᑎᑦ ᓱᓕ ᓴᖕᖏᔪᒥᒃ ᐃᓚᒌᒍᓯᖃᖅᑐᑦ ᒐᕙᒪᒃᑯᓂᒃ 
ᐊᒻᒪᓗ ᐃᓄᖕᓂ ᓄᓇᓕᖕᓂᒃ, ᐃᑲᔪᖅᑐᑦ ᓂᕈᐊᖅᑕᐅᓯᒪᔪᑎᒍᑦ 
ᐱᔪᓐᓇᐅᑎᖏᓐᓂᒃ ᓴᖕᖏᓂᖅᑖᖅᑎᑦᑎᓯᒪᓗᑎᒃ ᐃᓄᖕᓂᒃ 
ᐊᕐᓇᓂᒃ, ᓄᑕᖃᓂᒃ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ. ᑕᐃᒫᒃ ᐱᓂᕆᐊᕆᑲᐅᑎᒋᖃᑦᑕᕐᓗᒋᑦ 
ᒐᕙᒪᒃᑯᑦ ᑲᑎᒪᖃᑎᒋᓗᒋᑦ, ᐋᕿᒃᓱᐃᓂᐊᖅᑐᒍᑦ ᐊᑐᐊᒐᕐᓂᒃ 
ᐅᑯᐊᓗ ᐊᑐᖅᓯᑦᑎᐊᖅᑐᑦ ᓄᓇᑦᑕ ᐱᔪᒪᔭᖏᓐᓂᒃ ᐊᒻᒪᓗ 
ᐊᓯᐅᑎᑦᑕᐃᓕᓗᒍ ᐃᓄᐃᑦ ᓯᓚᕐᔪᐊᒥ ᑕᐅᑐᒃᑕᐅᓂᖓ. ᒫᓐᓇᐅᔪᖅ 
ᖃᐅᔨᒪᔨᐅᓂᖅ ᐃᑲᔪᖅᑎᐅᓂᖅ ᓴᕿᑕᐅᓯᒪᔪᖅ ᐊᑑᑎᖃᖅᑐᓂᑦ 
ᐊᒻᒪᓗ ᑐᓐᖓᔾᔪᑕᐅᔪᓂᒃ ᐃᓅᓯᑦᑎᓐᓂ ᐊᑐᖅᓯᒪᔭᑦᑎᓐᓂ, ᑐᕌᖅᑐᖅ 
ᓴᕿᑦᑎᓗᑎᒃ ᐱᕚᓪᓕᕈᑎᒃᓴᓂᑦ ᑭᒡᒐᖅᑐᐃᓂᐊᕐᓗᓂ ᑕᒪᐃᓐᓂ 
ᑲᑎᒪᔪᓂ.   

69-ᖓ ᓯᓚᕐᔪᐊᒥ ᔪᓇᐃᑎᑦ ᓇᐃᓴᓐ ᑲᒥᓴᓐ 
ᐊᕐᓇᓄᑦ

ᐸᐅᒃᑑᑎᒃᑯᑦ ᑐᑭᒧᐊᒃᑎᑦᑎᔨᐅᓚᐅᖅᑐᖅ ᕉᔅᒥᐊᕆ ᑰᐳ 
ᐃᓚᐅᓚᐅᖅᑐᖅ ᑲᓇᑕᒥ ᑭᒡᒐᖅᑐᖅᑎᐅᓪᓗᓂ ᒪᑐᐃᖅᑎᓪᓗᒍ 
69-ᖓ ᔪᓇᐃᑎᑦ ᓇᐃᓴᓐᔅ ᑲᒥᓴ ᐊᕐᓇᓄᑦ (CSW69). ᐅᓇ 
ᐳᖅᑐᓛᖅ ᖃᓄᐃᓕᐅᕈᑕᐅᔪᖅ ᑲᑎᖓᑎᑦᑎᔪᖅ ᓯᓚᕐᔪᐊᒥ 
ᓯᕗᓕᐅᖅᑎᓂᒃ ᐊᒻᒪᓗ ᐊᑑᑎᖃᖅᑐᓂᒃ ᑎᒍᒥᐊᖅᑎᓂᒃ, ᑕᐃᒪᓗ 
ᑲᓇᑕᐅᑉ ᑭᒡᒐᖅᑐᖅᑎᖓ ᔪᓇᐃᑎᑦ ᓇᐃᓴᓐᔅ, ᐸᑉ ᐅᓚᐃ, 
ᐅᖃᓪᓚᖃᑕᐅᓚᐅᖅᑐᖅ. 

ᑕᐃᑲᓂ ᑲᑎᒪᑎᓪᓗᒋᑦ, ‘ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓯᕗᓕᐅᖅᑎᑦ: 
30 ᐊᕐᕌᒍᓄᑦ ᐅᖓᑖᓄᓪᓗ’, ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᓇᑭᑐᐃᓐᓇᖅ ᓯᓚᕐᔪᐊᒥ ᑲᑎᒪᓚᐅᖅᑐᑦ ᐅᖃᐅᓯᕆᓪᓗᒋᑦ 
ᑕᐃᒪᖓᓂᑦ 1995 ᐊᑐᓕᖅᑎᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᓱᓕᓂᕋᐅᑎᖓ ᐊᒻᒪᓗ ᐸᐃᔨᖕ ᐋᕿᒃᓱᐃᕕᒃᓴᖓᑦ 
ᐱᓕᕆᐊᖑᓂᐊᖅᑐᓄᑦ.  

ᑐᑭᒧᐊᒃᑎᑦᑎᔨᐅᓚᐅᖅᑐᖅ ᕉᔅᒥᐊᕆ ᑰᐳ ᐅᖃᐅᓯᖃᓚᐅᖅᑐᖅ 
ᑲᔪᓯᔪᒥᒃ ᐊᒃᑐᐃᔪᓂᒃ ᖃᓪᓗᓈᑦ ᐱᓕᕆᔾᔪᓯᖏᑦ ᐃᓄᖕᓄᑦ 
ᐊᕐᓇᓄᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ, 
ᓴᕿᑎᑦᑎᓚᐅᖅᑐᖅ ᐊᑦᑕᕐᓇᖅᑐᒥᒃ ᐃᓂᖓᑦ ᐱᒋᐊᕐᕕᒃᓴᖏᓐᓂᑦ 
ᐃᖏᕐᕋᓯᑎᑕᐅᒋᐊᓕᑦ ᐊᑐᕐᓗᒋᑦ ᓯᕗᓕᐅᖅᑎᑦ ᐃᓗᐊᓂ 
ᓄᓇᓖᑦ. ᑐᓴᖅᑕᐅᔪᒪᓚᐅᖅᑐᖅ ᑕᒪᓐᓇ ᐅᖃᐅᓯᕆᓪᓗᒍ 

ᐃᒻᒪᑲᓪᓚᓂᑦ ᒪᓕᒃᑕᐅᒋᐊᖃᖅᑐᓂᒃ ᐊᑐᖅᓯᓐᖏᑦᑐᑦ, ᓂᐱᖏᑦ 
ᓂᐱᖁᖅᑐᓯᒋᐊᕐᓗᒋᑦ, ᐊᒻᒪᓗ ᐱᔭᕐᓂᓐᖏᑦᑐᓂ ᐱᓕᕆᔾᔪᓯᕐᓂ 
ᐃᓚᐃᓐᓈᖅᑕᖃᑦᑕᕈᓐᓃᕐᓗᑎᒃ, ᓴᕿᑦᑎᔪᓐᓇᖅᑐᒍᑦ 
ᐊᖁᑎᒃᓴᖏᓐᓂᒃ ᐊᑑᑎᖃᖅᑐᒥᒃ ᓂᕈᐊᖅᑕᐅᓯᒪᔪᓂ ᐃᓚᐅᓂᐊᕐᒪᑕ.  

ᑲᓇᑕᒥᑦ ᑲᑎᒪᔭᖅᑐᖅᓯᒪᔪᑦ ᔪᓇᐃᑎᑦ ᓇᐃᓴᓐᔅ. ᓴᐅᒥᐊᓂᑦ ᑕᓕᖅᐱᐊᓄᑦ - ᒪᓕᓴ ᒧᐊ, 
ᐱᓕᕆᖃᑎᒌᑦ ᐊᒻᒪᓗ ᑐᓴᐅᑎᓕᕆᔨᑦ ᑲᒪᔨᖓ, 
2SiMS; ᔫᓯ ᓂᐱᓇᒃ, ᐊᓪᓚᐃᑦ ᐊᕐᓇᐃᑦ 
ᑲᑐᔾᔨᖃᑎᒌᑦ ᑲᓇᑕ ᐊᖓᔪᖅᑳᖓᑦ;  ᕉᔅᒥᐊᕆ 
ᑰᐳ, ᑐᑭᒧᐊᒃᑎ, ᐸᐅᒃᑑᑎᑦ.

ᑕᐃᑲᓂ ᑲᓇᑕᐅᑉ ᖃᓄᐃᓕᐅᕈᑎᒋᔭᖓᑕ ᓴᓂᐊᓂ 
ᔪᓇᐃᑎᑦ ᓇᐃᓴᓐᔅ ᐊᖓᔪᖅᑳᖃᕐᕕᖓᓂ, ᐃᖏᕐᕋᑎᑦᑎᔪᑦ 
ᐱᓕᕆᐊᖑᔪᓐᓇᖅᑐᓄᑦ ᐊᓯᖑᕈᑎᒋᔪᓐᓇᖅᑐᓂᒃ ᓴᖕᖏᒃᑎᒋᐊᕐᓗᒍ 
ᓯᓚᕐᔪᐊᒥ ᑕᐱᕇᖕᓂᖅ ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ, ᕉᔅᒥᐊᕆ ᑰᐳ, ᐸᐅᒃᑑᑎᒃᑯᓂ ᑐᑭᒧᐊᒃᑎᐅᓪᓗᓂ 
ᑕᐃᔅᓱᒪᓂ, ᐅᖃᐅᓯᕆᓚᐅᖅᑕᖏᑦ ᓄᖃᖅᑎᑕᐅᓯᒪᓂᖅ 
ᑭᒃᑯᑐᐃᓐᓇᓅᖓᔪᒐᓗᐊᕐᓄᑦ ᖃᓄᐃᓕᐅᕆᑎᒃᓴᓕᐊᕆᓯᒪᔪᑦ 
ᐊᒻᒪᓗ ᖃᓄᐃᓕᖓᓕᕐᒪᖔᑕ ᑐᓴᖅᑎᑦᑎᓪᓗᓂ 
ᐸᐅᒃᑑᑎᒃᑯᑦ ᓯᕗᓕᐅᖅᑎᖏᓐᓂᒃ ᑕᒪᑐᒧᖓ ᐃᓄᖕᓄᑦ-
ᐱᓯᒪᔪᑦ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ 
ᖃᐅᔨᓴᖅᑕᐅᓂᖓ.  

ᐅᖃᓚᐅᖅᑐᖅ ᑖᒃᑯᐊ ᐊᐅᓚᑦᓯᔩᑦ ᒐᕙᒪᒃᑯᓂᒃ 
ᓵᑕᒃᓴᐅᑎᑦᑏᓐᓇᕐᓂᐊᖅᑐᑦ ᐳᖅᑐᓯᒋᐊᕐᓂᐊᕐᓗᒋᑦ ᐃᓄᐃᑦ 
ᑕᐅᑦᑐᖏᑦ ᐊᒻᒪᓗ ᐱᕚᓪᓕᖅᑎᓪᓗᒋᑦ ᐊᖑᑎᑦ ᐊᕐᓇᐃᑦ 
ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑐᑦ ᐊᒻᒪᓗ ᐃᓄᖕᓂᑦ-ᐊᐅᓚᑕᐅᔪᑦ 
ᐋᕿᒃᓯᔾᔪᑎᐃᓴᐃᑦ ᐱᔭᕐᓂᓐᖏᑦᑐᑦ ᖃᓪᓗᓈᑎᑐᑦ ᐊᐅᓚᑕᐅᓪᓗᓂ 
ᐊᒻᒪᓗ ᐊᑐᖅᑕᐅᑎᑦᑎᓇᓱᒃᖢᓂ ᓱᓕᔪᒥᒃ ᓇᖕᒥᓂ-
ᐊᐅᓚᑦᑎᐊᓕᕈᓐᓇᕐᓂᖅ ᐊᒃᓱᕉᑎᒋᔭᓄᑦ.  

ᐸᑉ ᐅᓚᐃ, ᑲᓇᑕᐅᑉ ᑭᒡᒐᖅᑐᖅᑎᖓ ᔪᓇᐃᑎᑦ ᓇᐃᓴᓐᔅ, 
ᐃᓚᐅᓚᐅᖅᑐᖅ ᐃᖏᕐᕋᑎᑦᑎᓪᓗᓂ ᐱᒻᒪᕆᐅᔪᓂᒃ 
ᐅᖃᖃᑎᒌᒍᑕᐅᔪᓂᒃ.

ᐸᐅᒃᑑᑎᑦ ᖁᔭᓐᓇᒦᕈᒪᔪᑦ ᒥᓂᔅᑕ ᒪᓯ ᓕᓐ ᐊᒻᒪᓗ ᑭᒡᒐᖅᑐᖅᑎ 
ᐸᑉ ᐅᓚᐃ ᐃᑲᔪᓚᐅᕐᒪᑕ ᑲᓇᑕᒥ ᑲᑎᒪᔭᖅᑐᖅᑎᑕᐅᓯᒪᔪᓂᒃ 
ᑲᔪᓯᔪᒥᒃ ᓂᕈᐊᖅᑕᐅᓯᒪᔪᓄᑦ ᑐᓴᖅᑎᑦᑎᓇᓱᐊᖅᑐᑦ 
ᐱᔪᓐᓇᐅᑎᖃᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ (2SLGBTQI+) 
ᐃᓄᐃᑦ. ᑕᐃᒪᓗ ᐱᓕᕆᖃᑎᒋᓪᓗᒋᑦ ᑕᐃᑲᓂ 69-ᖓ ᔪᓇᐃᑎᑦ 
ᓇᐃᓴᓐᔅ ᑲᒥᓴ ᐊᕐᓇᓄᑦ ᐃᑲᔪᓚᐅᖅᑐᑦ ᓴᕿᔮᖅᑎᓪᓗᒋᑦ 
ᑲᓇᑕᐅᑉ ᐋᕿᒃᓯᒪᔾᔪᑎᒃᓴᖏᑦ ᐊᑐᓕᖅᑕᐅᑎᑦᑎᓂᕐᒧᑦ ᐸᐃᔨᖕ 
ᖃᓄᐃᓕᐅᕈᑎᒋᓂᐊᖅᑕᖏᓐᓄᑦ. ᐸᐅᒃᑑᑎᒃᑯᑦ ᐊᖏᖅᓯᒪᔪᑦ 
ᑭᒡᒐᖅᑐᕐᓗᒋᑦ ᐃᓄᐃᑦ ᐊᕐᓇᐃᑦ ᐊᒻᒪᓗ  ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ ᓯᓚᕐᔪᐊᑎᒍᑦ.

ᓴᐅᒥᐊᓂᑦ ᑕᓕᖅᐱᐊᓄᑦ - ᔫᓯ ᓂᐱᓇᒃ, ᐊᖓᔪᖅᑳᖅ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕ; 
ᒥᓚᓂ ᐊᓛᑦ, ᐊᖓᔪᖅᑳᖅ-ᑐᖏᓕᖓ ᐊᓪᓚᐃᖓᔪᑦ ᐳᑎᓯ ᑲᓚᑉᐱᐊ; ᒥᓂᔅᑕ ᒪᓯ ᓕᓐ, ᒥᓂᔅᑕ 
ᐊᕐᓇᓄᖅ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐊᒻᒪᓗ ᒪᒃᑯᒃᑐᑦ, ᑲᓇᑕ; ᐊᒻᒪᓗ 
ᕉᔅᒥᐊᕆ ᑰᐳ, ᑐᑭᒧᐊᒃᑎᖓ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ.

ᑲᑎᖓᔪᑦ ᐊᔾᔨᖑᐊᖓ ᑲᑎᒪᔭᖅᑐᖅᓯᒪᔪᑦ ᑲᓇᑕᒥᐅᑦ.

ᓴᐅᒥᐊᓂᑦ ᑕᓕᖅᐱᐊᓄᑦ - ᒪᓕᓴ ᒧᐊ, ᐱᓕᕆᖃᑎᒌᑦ ᐊᒻᒪᓗ ᑐᓴᐅᑎᓕᕆᔨᑦ ᑲᒪᔨᖓ, 2SiMS; 
ᒥᓂᔅᑕ ᒪᓯ ᓕᓐ, ᒥᓂᔅᑕ ᐊᕐᓇᓄᖅ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐊᒻᒪᓗ 
ᒪᒃᑯᒃᑐᑦ;  ᕉᔅᒥᐊᕆ ᑰᐳ, ᑐᑭᒧᐊᒃᑎᖓ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ; ᐊᒻᒪᓗ ᔫᓯ ᓂᐱᓇᒃ, 
ᐊᖓᔪᖅᑳᖓᑦ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕ.

8



ᐸᐅᒃᑑᑎᒃᑯᑦ 
ᐃᖏᕐᕋᓯᑎᓯᒪᔭᖏᑦ

ᐃᓘᓯᓕᕆᓂᖅ   

ᑲᓇᑕᒥ ᐃᓄᐃᑦ ᐃᕐᓂᓱᒃᓰᓂᖓᑕ 
ᖃᓄᐃᓕᖓᓂᒃᓴᖓ 

ᐸᐅᒃᑑᑎᑦ ᐱᔭᕇᖅᓯᑦᑎᐊᖅᑐᑦ ᐃᓗᓕᒃᓴᖏᓐᓂᒃ ᑲᓇᑕᒥ 
ᐃᓄᐃᑦ ᐃᕐᓂᓱᒃᓰᓂᖓᑕ ᖃᓄᐃᓕᖓᓂᒃᓴᖓ ᐊᒻᒪᓗ ᒪᑐᔪᖅ 
ᑭᖑᓪᓕᖅᐹᖅᓯᐅᑎᖓ ᑕᒪᕐᒥᒃ ᐱᓕᕆᐊᖑᓂᖓᑕ ᑕᐃᒪᓗ 
ᐊᑑᑎᖃᓕᖅᐳᖅ ᐃᑲᔪᕋᓱᒃᑯᑦᑕ ᐃᓄᖕᓂᑦ-ᐊᐅᓚᑕᐅᓂᐊᖅᑐᒥᒃ 
ᐃᕐᓂᓱᒃᓰᓂᕐᒧᑦ ᐃᓘᓯᓕᕆᓂᖅ.

ᐱᕙᓪᓕᐊᑦᑎᐊᖅᑐᑦ ᐃᓕᓐᓂᐊᖅᑐᓕᕆᓂᖅ, 
ᐱᔭᕆᐅᖅᓴᑎᑦᑎᓂᖅ, ᐊᒻᒪᓗ ᒪᓕᒐᓕᐅᕐᓂᖅ

ᐊᖏᔪᒥᒃ ᐱᕚᓪᓕᖅᓯᒪᔪᖅ ᓴᕿᑕᐅᓪᓗᓂ ᐃᕐᓂᓱᒃᓰᓂᕐᒧᑦ-
ᐱᓯᒪᔪᑦ ᐃᓕᓐᓂᐊᕈᑎᑦ ᐊᒻᒪᓗ ᐱᔭᕆᐅᖅᓴᐅᑎᑦ. ᒪᓕᑦᑎᐊᖅᑐᑦ, 
ᖃᐅᔨᓴᕈᑎᑦᑎᓂᒃ ᐃᕐᓂᓱᒃᓰᓂᕐᒧᑦ ᒪᓕᒐᒃᓴᖅ ᑲᔪᓯᔪᒥᒃ 
ᓅᑉᐸᓪᓕᐊᕗᖅ ᓯᕗᒻᒧᑦ, ᐃᑲᔪᖅᑐᖅ ᓂᕈᐊᖅᑕᐅᓯᒪᓂᒃᑯᑦ 
ᐱᐅᓯᑐᖃᖅ ᐊᑦᑕᕐᓇᓐᖏᑑᓂᖓᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ 
ᐸᕿᔾᔪᑕᐅᔪᑦ ᐃᓄᐃᑦ ᓄᓇᖏᓐᓂ.

ᑲᔪᓯᔪᖅ ᓴᓇᔭᐅᓂᖓ ᑯᔭᒃᑕᐅᓂᒃᑯᑦ 
ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ 
ᐋᓐᓂᐊᓕᖅᑎᑕᐅᓯᒪᓂᖅ ᓴᐳᓐᓂᐊᕆᓂᖅ 
ᐊᒻᒪᓗ ᐸᕿᓂᖅ

ᑲᔪᓯᔪᒥᒃ ᐱᕚᓪᓕᖅᑎᑦᑎᓂᖅ ᐱᓕᕆᐊᖑᔪᑦ ᑯᔭᒃᑕᐅᓂᒃᑯᑦ 
ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ ᐋᓐᓂᐊᓕᖅᑎᑕᐅᓯᒪᓂᖅ, 
ᐊᐅᓪᓗᑎᓪᓗᒋᑦ ᖃᖕᖑᓲᔾᔨᓂᖅ, ᐅᓗᕆᐊᓇᖅᑐᑰᖅᓯᒪᔪᑦ, ᐊᒻᒪᓗ 
ᐃᓱᒪ ᐋᓐᓂᐊᔪᖅ - ᑕᒪᒃᑯᓄᖓ ᐱᓯᒪᔪᑦ ᑐᓗᖅᑕᐅᑎᑦ ᐸᕿᓪᓗᒋᑦ. 
ᐅᑯᐊ ᐱᓕᕆᔾᔪᑕᐅᓇᓱᒃᑐᑦ ᑐᕌᖅᑐᑦ ᐱᐅᓯᕚᓪᓕᖁᓪᓗᒋᑦ 
ᐊᑐᖅᑕᐅᔪᓐᓇᖅᑐᑦ ᑯᔭᖃᑦᑕᕐᓂᕐᒥᑦ ᐊᒻᒪᓗ ᕿᑐᕐᖏᐅᕐᓂᕐᒥᑦ 
ᐃᓘᓯᖏᓐᓄᑦ ᐱᔨᑦᑎᕋᐅᑎᑦ, ᐊᑐᖅᓯᓗᑎᒃ ᖃᐅᔨᒪᓂᕐᒥᒃ-
ᑐᓴᐅᒪᑎᑦᑎᓂᖅ ᑕᒪᐃᓐᓂ ᐃᓄᐃᑦ ᐋᓐᓂᐊᕕᖕᒥ ᐱᓇᓱᐊᖅᑎᑦ 
ᑐᑭᓯᓇᓱᖃᑎᒌᒡᕕᒃᓴᖓᓂᒃ, ᐊᖅᒪᓗ ᐊᑐᖅᑕᐅᑎᓪᓗᒋᑦ 
ᐊᑦᑕᕐᓇᖅᑐᖃᓐᖏᑦᑐᓂᒃ ᐋᓐᓂᐊᕕᖕᓂ ᐱᓕᕆᔾᔪᓯᖃᑦᑎᐊᕐᓗᑎᒃ - 
ᑕᐃᒫᒃ ᐃᑲᔪᖅᑎᖃᕐᓗᑎᒃ ᖃᓄᐃᖏᑦᑎᐊᕐᓂᖅᓴᐅᓂᐊᕐᒪᑕ ᐃᓄᐃᑦ. 

ᐱᑦᑎᐊᖅᑕᐅᖃᑦᑕᓐᖏᓂᖅ, 
ᓱᒃᑯᓴᐃᓂᕐᒥᒃ ᓄᖃᖅᑎᑦᑎᓯᒪᓂᖅ 
ᐊᒻᒪᓗ ᐃᖅᑲᖅᑐᐃᔪᓕᕆᓂᖅ

ᐃᓄᐊᖅᑕᐅᓯᒪᔪᑦ ᐊᓯᐅᖃᔪᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ 
ᐊᓯᖏᓪᓗ ᑎᑎᕋᖅᓯᒪᔪᖏᑦ ᓈᓴᖅᓯᒪᔪᖏᑦ 
ᓄᐊᓯᒪᔪᑦ 

ᐸᐅᒃᑑᑎᑦ ᑲᔪᓯᔪᒥᒃ ᑐᑭᓯᓇᓱᖃᑎᖃᕐᓂᐊᖅᑐᑦ Les Femmes 
Michifs Otipemisiwak, ᐊᕐᓇᐃᑦ ᑲᑐᔾᔨᖃᑎᒌᑦ, ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ ᐱᒋᐊᖅᑎᑦᑎᔪᑦ 
ᐅᖃᐅᓯᕆᓗᒋᑦ ᐊᑦᑕᕐᓇᖅᑐᑦ ᓄᐊᑕᐅᓯᒪᔪᑦ ᑎᑎᖃᑦ ᓈᓴᖅᓯᒪᔪᓪᓗ 
ᐃᖅᐸᖅᓯᒪᔪᑦ ᐊᓪᓚᐃᖓᔪᓄᑦ, ᐃᓄᐃᑦ, ᐊᒻᒪᓗ 2SLGBTQ+ 
ᓄᓇᓖᖏᓐᓂᒃ. ᐅᓇ ᑲᔪᓯᔪᒥᒃ ᑐᑭᓯᓇᓱᖃᑎᖃᖅᓯᒪᔪᖅ ᑕᐃᒪᓗ 
ᐅᑯᐊ ᓄᓇᓖᑦ ᑕᒻᒪᖅᓯᒪᓐᖏᑦᑐᓂᒃ ᑭᒡᒐᖅᑐᖅᑕᐅᑦᑎᐊᕐᓂᐊᕐᒪᑕ 
ᐊᒻᒪᓗ ᐊᔾᔨᒋᔭᐅᓐᖏᑦᑐᑦ ᑭᓐᖒᒪᒋᔭᖏᓐᓄᑦ ᐅᖃᐅᓯᕆᓗᒋᑦ 
ᖃᐅᔨᓴᕐᓂᕐᒥ, ᐊᑐᐊᒐᓂᒃ ᓴᕿᑦᑎᕙᓪᓕᐊᓂᕐᒥ, ᐊᒻᒪᓗ 
ᓂᕈᐊᖅᑕᐅᓯᒪᔪᑦ ᐃᑲᔫᑎᒋᓇᓱᐊᖅᑕᖏᓐᓄᑦ. 

ᐃᓄᐃᑦ ᐃᖅᑲᖅᑐᐃᔪᓕᕆᓂᖅ 
ᑎᒍᔭᐅᓯᒪᔪᓕᕆᓂᖅ ᑲᑎᒪᐅᑕᐅᓚᐅᖅᑐᖅ

ᑕᐃᑲᓂ ᕕᕗᐊᕆ 27 ᐊᒻᒪᓗ 28, ᐃᓐᓇᑐᖃᐃᑦ, ᒪᒃᑯᒃᑐᑦ, 
ᐊᒻᒪᓗ ᒪᓕᒐᓕᕆᓂᕐᒥ ᖃᐅᔨᒪᔨᒻᒪᕇᑦ ᑲᑎᓚᐅᖅᑐᑦ 
ᑲᑎᒪᓪᓗᑎᒃ. ᐱᒻᒪᕆᐅᔪᓂᒃ ᐅᖃᖃᑎᒌᒍᑎᖃᓚᐅᖅᑐᑦ ᑕᐃᑲᓂ 
ᐃᑲᔫᑎᓂᐊᖅᑐᓂᒃ ᐋᕿᒃᓱᐃᓗᒍ ᐊᑑᑎᖃᖅᑐᖅ ᐅᓂᒃᑳᖅ 
ᐊᐅᓚᑦᓯᕕᖓᓄᑦ ᐃᖅᑲᖅᑐᐃᔪᓕᕆᔨᒃᑯᑦ ᑐᕌᕐᓂᐊᖅᑐᖅ. 

ᑲᑎᓪᖢᒋᑦ ᓄᓇᓖᑦ, ᓴᖕᖏᓂᖅᑖᖅᑎᑦᑎᓇᓱᐊᖅᑐᒍ 
ᐃᓄᐃᑦ-ᓯᕗᓕᐅᕆᔪᓐᓇᕐᓂᖓ ᐃᖃᖅᑐᐃᔪᓕᕆᓂᕐᒥ 
ᐋᕿᒃᑕᐅᑦᑎᐊᕆᐊᓕᖕᓄᑦ. 

ᓴᖕᖏᓂᖅᑖᖅᑎᑦᑎᓂᖅ ᒪᒃᑯᒃᑐᓂᒃ: 
ᑲᑎᒪᖃᑎᒋᓪᓗᒋᑦ ᒪᒃᑯᒃᑐᑦ ᐊᖑᑎᑦ ᐊᒻᒪᓗ 
ᓄᑲᑉᐱᐊᑦ ᐃᓕᓐᓂᐊᖅᖢᑎᒃ ᑲᑎᒪᔪᑦ 
ᑳᒡᔪᐊᕐᒥ

ᐸᐅᒃᑑᑎᑦ ᐱᑦᑎᐊᖃᑦᑕᐅᑎᖃᑦᑕᓐᖏᓂᕐᒧᑦ ᐊᒻᒪᓗ ᓱᒃᑯᑎᕆᓃᑦ 
ᓄᖃᖅᑎᑕᐅᓯᒪᓇᓱᐊᕐᓂᖏᑦ ᑕᒪᒃᑯᓄᖓ ᐱᓕᕆᖃᑎᒌᑦ 
ᐊᔪᖏᑎᑕᐅᓚᐅᖅᐳᑦ ᑐᓂᓯᔪᓐᓇᖅᖢᑎᒃ ᑲᑎᒪᑎᓪᓗᒋᑦ 
ᒪᒃᑯᒃᑐᑦ ᐊᒻᒪᓗ ᓄᑲᑉᐱᐊᑦ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ 
ᓄᓇᓕᖕᓂ ᐊᐅᓚᑦᓯᔨᖏᓐᓄᑦ ᑰᒃᔪᐊᖅ ᐊᒻᒪᓗ ᓯᓚᑖᓂᑦ 
ᐊᕕᒃᑐᖅᓯᒪᔪᓂᖔᖅᑐᑦ. ᐊᖏᔪᒥᒃ ᖁᔭᓕᕗᒍᑦ ᑕᒪᐃᓐᓄᑦ 

ᐃᓚᐅᔪᓄᑦ ᐊᒻᒪᓗ ᑐᓴᖅᑎᑦᑎᓪᓗᑎᒃ ᑕᐅᑦᑐᕆᔭᖕᒥᖕᓂᒃ - 
ᐅᐱᓐᓇᓚᐅᖅᑐᑦ ᑐᓴᖅᑎᑦᑎᔾᔪᑕᐅᔪᑦ ᐃᓱᒪᓕᐊᕆᑎᒃᓴᐃᑦ ᐊᒻᒪᓗ 
ᐊᑐᖅᓯᒪᔭᖏᑦ ᐃᑲᔪᖅᓯᒪᔪᑦ ᐃᑲᔫᑎᒃᓴᓄᑦ ᖃᓄᐃᖏᑦᑎᐊᖅᑐᒥᒃ 
ᐃᓚᒌᒍᓯᕐᒧᑦ ᐊᒻᒪᓗ ᐊᑦᑕᕐᓇᖅᑐᖃᓐᖏᑦᑐᒥᒃ ᓄᓇᓕᖃᕐᓂᖅ.

ᑕᐃᒪᓗ ᓴᕿᑕᐅᓚᐅᖅᑐᖅ ᐳᓛᖅᑐᓂ ᑕᑯᔭᐅᔪᖅ ᐃᕙᒃᑲᒃ 
ᖁᒧᒃᓯᐅᔾᔪᐊᖅᑐᑦ ᐃᖏᕐᕋᓯᓚᐅᖅᑐᑦ. ᑲᔪᓯᑦᑎᐊᖁᔭᕗᑦ 
ᖃᓄᐃᖏᑦᑎᐊᕐᓗᑎᒃ ᖁᒧᒃᓯᖅᑐᑦ ᐊᒻᒪᓗ ᕿᒻᒥᖏᑦ 
ᐃᖏᕐᕋᑦᑎᐊᖁᓐᓇᐅᕗᓯ!

ᐅᖃᐅᓯᕆᓪᓗᒋᑦ ᑲᓐᖑᓇᖅᑐᑦ ᐊᐃᑉᐸᕆᔭᒥ 
ᐱᑦᑎᐊᓐᖏᔾᔪᑕᐅᕙᒃᑐᑦ: ᓴᐃᒪᓃᑦ 
ᐃᓕᓐᓂᐊᖅᑐᑦ ᑲᑎᒪᓪᓗᑎᒃ ᑰᒃᔪᐊᕐᒥ

ᑕᐃᑲᓂ ᒫᑦᓯ 6, ᐃᓕᓐᓂᐊᓚᐅᖅᑐᑦ ᑲᑎᒪᓪᓗᑎᒃ ᑰᒃᔪᐊᖅ, 
ᑕᐃᑲᓂ ᑐᓂᔭᐅᓚᐅᖅᑐᖅ ᓴᐃᒪᓃᑦ ᐃᓕᓐᓂᐊᖅᖢᑎᒃ 
ᑲᑎᒪᓂᖅ ᑐᖁᑕᑲᓴᖕᓂᑯᐃᑦ ᑲᓐᖑᓇᖅᑐᒃᑯᑦ ᐊᐃᑉᐸᕐᒥᑦ 
ᐱᑦᑎᐊᖅᑕᐅᓐᖏᓪᖢᓂ ᐊᒻᒪᓗ ᐃᓚᒌᑦ ᐃᖃᖅᑐᐃᔪᓕᕆᔨᒃᑯᑎᒍᑦ 
ᑭᐅᓯᔾᔪᑎᖏᑦ ᐱᖃᑎᒋᓪᓗᒋᑦ ᓄᓇᓕᖕᓂ ᐊᐃᑉᐸᕆᔭᐅᔪᓪᓗ. 

ᓂᓪᓕᐅᑎᒋᔪᒪᔭᕗᑦ ᖁᔭᓐᓇᒦᒃ ᓴᕿᔪᖅ ᑐᓂᓯᓯᒪᓚᐅᖅᑐᖅ 
ᐃᓂᒃᓴᑦᑎᓐᓂᒃ ᐊᒻᒪᓗ ᐱᔭᕆᐊᑭᒡᓕᑎᑦᑎᓯᒪᓪᓗᓂ 
ᑲᑎᑦᑎᐊᖅᖢᑎᒃ ᐊᐅᓚᑦᓯᔨᑦᑎᓐᓄᑦ ᐊᒻᒪᓗ ᐃᓚᐅᔪᑦ ᐃᓱᐊᕐᕕᒃ 
ᐊᕕᒃᑐᖅᓯᒪᔪᓂ ᒪᒥᓴᕐᕕᒃ ᐊᒻᒪᓗ ᑐᓚᒃᑕᕐᕕᖓ ᐊᖕᖓᕙ 
ᐊᖏᖅᓯᒪᖕᒪᑕ ᐃᑲᔪᕈᒪᓪᓗᑎᒃ ᐃᓄᖕᓂᒃ ᐃᓚᒌᓂᒃ. 

ᐅᑯᐊ ᐱᒻᒪᕆᐅᔪᑦ ᐅᖃᖃᑎᒌᒍᑕᐅᓯᒪᔪᑦ ᐃᑲᔫᑎᓂᐊᖅᑐᑦ 
ᐋᕿᒃᓱᐃᑦᑎᐊᕐᓗᑎᒃ ᐱᐅᓯᑐᖃᕐᒧᑦ ᐊᑑᑎᖃᖅᑐᓂᒃ, 
ᓄᓇᓕᖕᓂ-ᐃᖏᕐᕋᑎᑕᐅᔪᑦ ᐊᑐᖅᑕᐅᓂᐊᖅᑐᑦ ᑐᕌᕐᓗᑎᒃ 
ᐊᑦᑕᕐᓇᖅᑐᖃᓐᖏᑦᑐᒥᒃ, ᒪᒥᓴᕐᓂᖅ, ᐊᒻᒪᓗ ᐃᖃᖅᑐᐃᔪᓕᕆᓂᖅ.

ᑕᐃᑲᓂ ᒫᑦᓯ 6, ᐃᓕᓐᓂᐊᓚᐅᖅᑐᑦ ᑲᑎᒪᓪᓗᑎᒃ ᑰᒃᔪᐊᖅ, 
ᑕᐃᑲᓂ ᑐᓂᔭᐅᓚᐅᖅᑐᖅ ᓴᐃᒪᓃᑦ ᐃᓕᓐᓂᐊᖅᖢᑎᒃ 
ᑲᑎᒪᓂᖅ ᑐᖁᑕᑲᓴᖕᓂᑯᐃᑦ ᑲᓐᖑᓇᖅᑐᒃᑯᑦ ᐊᐃᑉᐸᕐᒥᑦ 
ᐱᑦᑎᐊᖅᑕᐅᓐᖏᓪᖢᓂ ᐊᒻᒪᓗ ᐃᓚᒌᑦ ᐃᖃᖅᑐᐃᔪᓕᕆᔨᒃᑯᑎᒍᑦ 
ᑭᐅᓯᔾᔪᑎᖏᑦ ᐱᖃᑎᒋᓪᓗᒋᑦ ᓄᓇᓕᖕᓂ ᐊᐃᑉᐸᕆᔭᐅᔪᓪᓗ. 

ᓂᓪᓕᐅᑎᒋᔪᒪᔭᕗᑦ ᖁᔭᓐᓇᒦᒃ ᓴᕿᔪᖅ ᑐᓂᓯᓯᒪᓚᐅᖅᑐᖅ 
ᐃᓂᒃᓴᑦᑎᓐᓂᒃ ᐊᒻᒪᓗ ᐱᔭᕆᐊᑭᒡᓕᑎᑦᑎᓯᒪᓪᓗᓂ 
ᑲᑎᑦᑎᐊᖅᖢᑎᒃ ᐊᐅᓚᑦᓯᔨᑦᑎᓐᓄᑦ ᐊᒻᒪᓗ ᐃᓚᐅᔪᑦ ᐃᓱᐊᕐᕕᒃ 
ᐊᕕᒃᑐᖅᓯᒪᔪᓂ ᒪᒥᓴᕐᕕᒃ ᐊᒻᒪᓗ ᑐᓚᒃᑕᕐᕕᖓ ᐊᖕᖓᕙ 
ᐊᖏᖅᓯᒪᖕᒪᑕ ᐃᑲᔪᕈᒪᓪᓗᑎᒃ ᐃᓄᖕᓂᒃ ᐃᓚᒌᓂᒃ. 

ᐅᑯᐊ ᐱᒻᒪᕆᐅᔪᑦ ᐅᖃᖃᑎᒌᒍᑕᐅᓯᒪᔪᑦ ᐃᑲᔫᑎᓂᐊᖅᑐᑦ 
ᐋᕿᒃᓱᐃᑦᑎᐊᕐᓗᑎᒃ ᐱᐅᓯᑐᖃᕐᒧᑦ ᐊᑑᑎᖃᖅᑐᓂᒃ, 
ᓄᓇᓕᖕᓂ-ᐃᖏᕐᕋᑎᑕᐅᔪᑦ ᐊᑐᖅᑕᐅᓂᐊᖅᑐᑦ ᑐᕌᕐᓗᑎᒃ 
ᐊᑦᑕᕐᓇᖅᑐᖃᓐᖏᑦᑐᒥᒃ, ᒪᒥᓴᕐᓂᖅ, ᐊᒻᒪᓗ ᐃᖃᖅᑐᐃᔪᓕᕆᓂᖅ.

ᐃᓅᓯᓕᕆᓂᖅ ᐊᒻᒪᓗ 
ᒪᑭᒪᓇᓱᐊᕐᓂᖅ

ᐃᒡᓗᓕᕆᓂᖅ ᐊᒻᒪᓗ ᕿᒫᕕᑦ 
ᖃᐅᔨᓴᖅᑕᐅᓂᖏᑦ

ᐸᐅᒃᑑᑎᑦ ᐃᒡᓗᓕᕆᓂᖓ ᐊᒻᒪᓗ ᕿᒫᕕᖕᓂᒃ ᖃᐅᔨᓴᕐᓂᖓ 
ᐱᓕᕆᔭᐅᓕᖅᑐᖅ. ᐱᓇᓱᐊᖃᑎᒋᓪᓗᒋᑦ 21FSP, ᒫᓐᓇᐅᔪᖅ 
ᓴᓇᖃᑎᒋᔭᕗᑦ ᐊᖏᖅᑕᐅᓚᐅᖅᑎᓪᓗᒋᑦ ᑕᒪᐃᓐᓄ 
ᐊᕕᒃᑐᖅᓯᒪᔪᓂ ᐃᓄᐃᑦ ᓄᓇᖓᓂ ᑲᑎᒪᖃᑎᒋᓗᒋᑦ ᕿᒫᕕᖕᓂᒃ 
ᐊᐅᓚᐅᑦᑎᔨᐅᔪᑦ ᐊᒻᒪᓗ ᐊᑕᔪᑦ ᑕᒃᑯᓄᖓ ᐱᔨᑦᑎᕋᖅᑎᑦ. 
ᐃᒃᐱᒋᑦᑎᐊᖅᖢᒋᑦ ᐊᕕᒃᑐᖅᓯᒪᔪᑦ ᐊᑐᓂ ᐊᑐᕆᐊᖃᖅᑕᖏᑦ 
ᐊᒻᒪᓗ ᓈᓴᐅᑎᑦ ᑎᑎᕋᖅᓯᒪᔪᓪᓗ ᐃᓂᒃᓴᖓᓂᒃ ᑕᒪᐃᓐᓄᑦ 
ᕿᑎᒋᔭᐅᓗᓂ ᐱᒋᐊᕈᑎᒋᓇᓱᐊᖅᑕᕗᑦ. ᐅᓇ ᐃᖏᕐᕋᓯᑎᑕᐅᓯᒪᔪᖅ, 
ᐱᖓᓲᔪᑦ ᐊᔾᔨᒌᓐᖏᓂᖏᑦ ᖃᐅᔨᓴᖅᑕᐅᔪᑦ ᐱᓕᕆᐊᖑᓂᐊᖅᑐᑦ, 
ᑐᓴᖅᑎᑦᑎᓗᑕ ᐊᖏᔪᒥᒃ ᐳᖅᑐᓛᒥᒃ ᓂᕈᐊᖅᑕᐅᓯᒪᔪᑎᒍᑦ 
ᐃᑲᔪᖅᑎᑦ ᐋᕿᒃᓯᒪᔾᔪᑎᒃᓴᑦ ᑐᕌᖅᑐᑦ ᐱᐅᓯᕚᓪᓕᕐᓂᐊᕐᒪᑕ 
ᐃᒡᓗᓕᕆᓂᖅ ᐊᒻᒪᓗ ᕿᒫᕕᖃᕐᑎᑦᑎᓂᖅ ᐱᔨᑦᑎᕋᖅᑐᖅ 
ᐃᓄᖕᓄᑦ ᐊᕐᓇᓄᑦ, ᐃᓚᖏᓐᓄᑦ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ.

ᒪᑭᒪᓇᓱᐊᕈᑎᒃᓴᑎᒍᑦ ᓴᖕᖏᓂᖅᑖᕈᑎᑦ: 
ᑮᓇᐅᔭᒃᓴᕆᔭᐅᕙᒃᑐᑦ ᒥᒃᓵᓂᒃ 
ᑲᔪᓯᔪᓐᓇᕐᒪᖔᑕ ᑲᔪᓯᔪᓐᓇᓐᖏᒻᒪᖔᑕ 
ᐃᓕᑕᐅᓇᓱᒃᑐᑦ

ᑕᐃᑲᓂ ᔮᓄᐊᕆ, ᐸᐅᒃᑑᑎᑦ ᓴᒡᕙᐃᖁᔨᓚᐅᖅᑐᑦ ᑐᒃᓯᕋᐅᑎᒥᒃ 
ᐊᑭᑦᑐᕋᐅᑎᑦᑎᒍᑦ ᐱᔾᔪᑎᒋᓪᓗᒍ ᑲᔪᓯᔪᓐᓇᕐᒪᖔᑕ 
ᑲᔪᓯᔪᓐᓇᓐᖏᒻᒪᖔᑕᓗ ᐃᓕᑦᑎᓇᓱᒍᓐᓇᖅᑐᓂᒃ ᐃᓄᖕᓂᒃ 
ᐊᕐᓇᓂᒃ ᐊᒻᒪᓗ ᐊᕐᓇᐅᔭᕆᐊᖃᖅᑐᕆᔪᑦ ᐊᖑᑕᐅᔭᕆᐊᖃᖅᑐᕆᔪᑦ 
ᐃᓄᐃᑦ. ᐅᓇ ᐃᓕᑦᑎᓇᓱᖕᓂᖓ ᓴᕿᑎᑦᑎᓂᐊᖅᑐᖅ 
ᐊᑭᓕᖅᓱᖅᑕᐅᕙᒃᑐᓂᒃ ᐃᓅᔾᔪᑎᒋᓪᓗᒋᑦ ᐊᒻᒪᓗ 

ᐊᕐᓇᐃᑦ ᐃᓄᐃᑦ ᓄᑕᕋᓛᓖᓪᓗ, ᓇᐃᓂ, ᓅᕙᐅᓐᓛᓐᑦ ᐊᒻᒪᓗ ᓛᐸᑐᐊ = ᐃᓄᐃᑦ ᐊᕐᓇᐃᑦ 
ᓄᑕᕋᓛᓖᓪᓗ, ᓇᐃᓂ, ᓅᕙᐅᓐᓛᓐᑦ ᐊᒻᒪᓗ ᓛᐸᑐᐊ, 1921-ᒥᑦ 1922-ᒧᑦ.

ᐊᔾᔨᓕᐅᕆᔪᖅ: ᒍᐊᓐ, F.W., 1872-1924.

ᖃᐅᔨᓇᓱᒃᑕᐅᓗᑎᒃ ᐊᒃᑐᐃᔪᑦ ᐃᓅᓯᓕᕆᓂᕐᒥ ᐃᑲᔫᓯᐊᕈᑎᒃᓴᑦ 
ᐊᒻᒪᓗ ᖃᓄᐃᖏᑦᑎᐊᕋᓱᐊᕈᑎᑦ ᐱᐅᓯᕚᓪᓕᕈᓐᓇᕐᒪᖔᑕ. 
ᐱᓕᕆᔪᓐᓇᖅᑐᓂᒃ ᐊᐱᖅᓱᓚᐅᖅᑐᒍᑦ ᖃᐅᔨᓴᖅᑎᒃᓴᓂᒃ 
ᑕᐃᑲᓂ ᒫᑦᓯ, ᐊᒻᒪᓗ ᑖᓐᓇ ᓴᒡᕙᐃᔪᖅ ᓂᕈᐊᖅᑕᐅᓕᓚᐅᖅᑐᖅ 
ᐊᑯᓂᐅᓐᖏᑦᑐᖅ ᐊᐱᖅᓱᓚᐅᖅᑎᓪᓗᑕ. ᐅᓇ ᐱᓕᕆᐊᖑᔪᖅ 

ᓂᕿᒃᓴᖃᖅᑎᑦᑎᓂᖅ: ᐊᖁᑖᑦ 
ᓂᕿᒃᓴᖃᕐᑎᑦᑎᓂᕐᒧᑦ

ᐊᑖᓂ ᔮᓄᐊᕆ, ᐸᐅᒃᑑᑎᑦ ᐱᒋᐊᖅᑎᑦᑎᑲᓐᓂᓚᐅᖅᑐᖅ 
ᓴᒡᕙᐃᖁᔨᓚᐅᖅᑐᑦ ᑐᒃᓯᕋᐅᑎᒥᒃ ᐊᑭᑦᑐᕋᐅᑎᑦᑎᒍᑦ ᐱᔾᔪᑎᒋᓪᓗᒍ 
ᓂᕿᒃᓴᖃᖅᑎᑦᑎᓂᖅ. ᐅᓇ ᐱᓕᕆᐊᖑᔪᖅ ᕿᓂᖅᑐᖅ ᓄᑖᓂᒃ 
ᐱᓕᕆᔾᔪᑎᒃᓴᓂᒃ ᓂᕿᓴᖃᖅᑎᑦᑎᓂᕐᒧᑦ ᐊᑭᒡᓕᒋᐊᕈᑎᒃᓴᓂᒃᓗ 
ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ ᓄᓇᓕᖅᐸᐅᔭᓂ ᐊᒻᒪᓗ 
ᐃᓄᑭᑦᑐᓂ ᓄᓇᓕᖕᓂ. ᑐᕌᖅᑕᖓᑦ ᓴᕿᑦᑎᓗᑎᒃ ᐅᕝᕙᓘᓐᓃᑦ 
ᐱᐅᓯᕚᓪᓕᖅᑎᓪᓗᒋᑦ ᐊᑐᐊᒐᐃᑦ ᐅᑯᐊ ᐃᑲᔪᖅᑐᑦ ᐃᓄᖕᓂᒃ 
ᐃᓚᒌᓂᒃ ᑕᑯᑎᑦᑎᓗᑎᒃ ᖃᓄᖓᓃᕐᓂᖓᓂ ᐃᓅᓯᓕᕆᓂᕐᒥ 
ᐊᒻᒪᓗ ᑮᓇᐅᔭᓕᐅᕈᑎᑦᑎᒍᑦ ᐊᒃᑐᒃᑕᐅᒪᓂᖅ. ᐊᐱᖅᓱᓚᐅᖅᑐᑦ 
ᕕᕗᐊᕆ, ᐊᒻᒪᓗ ᑳᓐᑐᕌᒃᓴᖏᓐᓂᒃ ᒫᓐᓇ ᐋᔩᖃᑎᒌᒃᑐᑦ 
ᓂᕈᐊᕐᓂᐊᕐᒪᑕ ᖃᐅᔨᓴᖅᑎᒃᓴᓂᒃ. ᐅᓇ ᐱᓕᕆᐊᖑᔪᖅ 
ᐃᓂᓕᐅᖅᓯᒪᔪᖅᑕᐅᖅ ᒪᐃᒧᑦ.  

ᑲᑐᔾᔨᓗᑕ, ᐅᑯᐊ ᖃᐅᔨᓴᕈᑕᐅᔪᑦ ᐃᖏᕐᕋᓯᑎᑕᐅᓯᒪᔪᑦ 
ᓴᖕᖏᒃᑎᒋᐊᖅᑎᑦᑎᓂᐊᖅᑐᑦ ᐸᐅᒃᑑᑎᒃᑯᑦ ᓂᕈᐊᖅᑕᐅᓯᒪᓂᒃᑯᑦ 
ᐃᑲᔫᑎᖏᑦᑎᒍᑦ ᑐᓂᓯᓯᒪᓗᑎᒃ ᐋᕿᑦᑎᐊᖅᓯᒪᔪᓂᒃ ᓱᓕᔪᓂᒃ, 
ᐱᐅᓯᑐᖃᖅᑎᒍᑦ ᑐᓐᖓᔪᑦ ᑕᑯᔭᐅᔪᓐᓇᖅᑐᑦ ᐃᑲᔫᑎᒃᓴᑦ 
ᐊᑐᐊᒐᕐᓄᑦ ᑎᑭᐅᑎᓯᒪᑦᑎᐊᕐᓂᐊᕐᒪᑕ ᐊᔾᔨᒋᔭᐅᓐᖏᑦᑑᖕᒪᑕ 
ᐱᔪᒪᔭᖏᑦ ᑭᓐᖒᒪᓇᖅᑐᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᖅ ᐊᕐᓇᐅᔭᕆᐊᖃᖅᑐᕆᔪᖅ ᐃᓄᐃᑦ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐃᓕᓴᖅᓯᔪᑦ 32 ᐃᓄᐃᑦ 
ᐊᕐᓇᐃᑦ ᑭᖕ ᓵᓪᔅ lll ᖃᑭᖅᑯᐊᖅᑕᐅᑎᑦᑎᓪᓗᑎᒃ

ᑕᐃᑲᓂ ᒫᑦᓯ 20,ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐅᐱᒍᓱᒃᐳᒍᑦ 
ᑐᓴᖅᑎᑦᑎᔪᓐᓇᕋᑦᑕ ᐅᑯᐊ 32 ᐃᓄᐃᑦ ᐊᕐᓇᐃᑦ ᑐᓂᔭᐅᓚᐅᖅᑐᑦ 
ᑭᖕ ᓵᓪᔅ lll ᐃᓕᓴᕆᔭᐅᔾᔪᑎᖓᑦ ᖃᑭᖅᑯᐊᖅ. ᐅᓇ ᐳᖅᑐᔪᖅ 
ᑲᓇᑕᒥ ᐃᓕᓴᖅᓯᓂᖅ ᑭᒃᑯᑐᐃᓐᓇᓂᒃ ᐊᖏᔪᒥᒃ ᐃᑲᔪᖅᓯᒪᔪᓄᑦ 
ᓄᓇᒥᖕᓄᑦ. ᑕᒪᕐᒥᒃ 32 ᐊᑎᖏᑦ ᓂᕈᐊᖅᑕᐅᓚᐅᖅᑐᑦ 
ᐸᐅᒃᑑᑎᒃᑯᑦ ᑲᑎᒪᔨᖏᓐᓂᑦ ᐃᓱᒪᒋᔭᐅᑦᑎᐊᖅᖢᑎᒃ 
ᐊᖏᔪᒥᒃ ᓯᕗᓕᐅᖅᑎᑦᑎᐊᖅᓯᒪᔪᑦ, ᐃᑲᔪᖅᑎᐅᓯᒪᔪᑦ, ᐊᒻᒪᓗ 
ᐊᖏᖅᓯᒪᐃᓐᓇᖅᑐᑦ ᐱᕚᓪᓕᖅᑎᑦᑎᕙᓪᓕᐊᓪᓗᑎᒃ ᐱᔪᓐᓇᐅᑎᓂᒃ 
ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᐃᓚᒌᑦ.  

ᐅᓇ ᑭᖕ ᓵᓪᔅ lll ᐃᓕᓴᕆᔭᐅᔾᔪᑎᖓᑦ ᖃᑭᖅᑯᐊᖅ ᑐᓂᔭᐅᓯᒪᔪᖅ 
ᑭᒃᑯᑐᐃᓐᓇᓄᑦ ᑕᒪᐃᓐᓂ ᑲᓇᑕᒥ ᐃᓕᓴᖅᓯᓪᓗᑎᒃ ᐊᖏᔪᒥᒃ 
ᐱᔨᑦᑎᕋᖅᓯᒪᔪᑦ. ᐸᐅᒃᑑᑎᒃᑯᑦ ᑲᑎᒪᔨᖏᑦ ᓂᕈᐊᖅᓯᒪᔪᑦ ᐃᓄᖕᓂᒃ 
ᐊᕐᓇᓂᒃ ᑕᒪᐃᓐᓂ ᐃᓄᐃᑦ ᓄᓇᖓᓂ ᐊᒻᒪᓗ ᓄᓇᓕᖅᐸᐅᔭᓂᑦ 
ᐅᑯᐊ ᐊᑑᑎᖃᒻᒪᕆᒃᑐᒥᒃ ᐃᓂᖃᖅᓯᒪᔪᑦ ᐊᓯᐅᔾᔭᐃᑦᑎᐊᖅᓯᒪᓪᓗᒍ 
ᐃᓄᐃᑦ ᐅᖃᐅᓯᖓ ᐊᒻᒪᓗ ᐱᐅᓯᑐᖃᖏᑦ, ᐱᕚᓪᓕᖅᑎᑦᑎᓯᒪᔪᑦ 
ᐃᖅᑲᖅᑐᐃᔪᓕᕆᓂᒃᑯᑦ ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ, 
ᓂᕈᐊᖅᑕᐅᓯᒪᓪᓗᑎᒃ ᐃᑲᔪᓲᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ, ᐊᒻᒪᓗ 
ᓴᖕᖏᒃᑎᑦᑎᒋᐊᖅᓯᒪᓪᓗᑎᒃ ᐃᓄᐃᑦ ᓄᓇᓕᖏᓐᓂᒃ.   

ᐅᑯᐊ ᐊᕐᓇᐃᑦ ᓯᕗᓕᐅᖅᑎᑦ, ᐃᓕᓴᐃᔨᑦ, 
ᐊᒻᒪᓗ ᐊᓯᑦᔩᓲᑦ,” ᐅᖃᓚᐅᖅᑐᖅ 
ᓈᓐᓯ ᐃᑐᒃ, ᐃᒡᓯᕙᐅᑕᖓ ᑲᑎᒪᔩᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ. 
“ᐊᑐᓂ ᐱᑎᑕᐅᔪᑦ ᐱᓕᕆᓯᒪᓂᖏᓐᓄᑦ 
ᐱᒻᒪᕆᐅᔪᓂᒃ ᐃᓂᖃᖅᖢᑎᒃ 
ᖁᕙᖅᑎᑦᑎᓯᒪᔪᑦ ᐃᓄᖕᓂᒃ 
ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ, 
ᓴᖕᖏᒃᑎᒋᐊᖅᑎᑦᑎᓯᒪᔪᑦ ᓄᓇᒥᖕᓂᒃ, 
ᐊᒻᒪᓗ ᐊᓯᐅᔾᔭᐃᑦᑎᐊᖅᓯᒪᔭᖓᑦ 
ᐱᐅᓯᑐᖃᕗᑦ. ᐊᖏᔪᒥᒃ ᐅᐱᒋᔭᒃᑲ ᐅᑯᐊ 
ᐃᓕᓴᕆᔭᐅᔪᑦ ᑕᒪᑐᒧᖓ ᐊᑕᓂᐊᓘᒃ 
ᑲᓇᑕᒥ ᐃᒃᐱᒋᑦᑎᐊᕐᒪᔾᔪᒃ.”

ᐅᐱᒍᓱᒃᐳᑦ ᐃᓕᓴᕆᔭᐅᔪᓄᑦ ᑭᖕ ᓵᓪᔅ lll ᖃᕿᖁᐊᖅᑕᐅᔪᑦ ᐃᓕᓴᕆᔭᐅᔾᔪᑎᓂᒃ ᖃᕆᓴᐅᔭᒃᑯᑦ 
ᐃᓕᓴᕆᔭᐅᔪᑦ ᓴᕿᔮᖅᑐᑦ.

“ᐱᒻᒪᕆᐅᕗᖅ ᐃᓕᓴᕆᔭᐅᔪᑦ ᐃᑲᔪᖅᓯᒪᖕᒪᑕ ᐃᓄᐃᑦ ᐊᕐᓇᐃᑦ ᓴᓇᖃᑦᑕᖅᑐᑦ ᑕᖃᔪᓐᓇᕋᑎᒃ 
ᖁᕙᖅᓯᒪᑎᓐᓇᓱᐊᖅᖢᒋᑦ ᐃᓄᐃᑦ,” ᐅᖃᓚᐅᖅᑐᖅ ᓗᐃᔅ (ᓘᐄ) ᒪᐃ, ᑐᖏᓕᖓ-ᐃᒡᓯᕙᐅᑕᖅ ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕ. “ᐅᑯᐊ ᐃᓕᓴᕆᔭᐅᔪᑦ ᖃᐅᔨᒪᔨᑦ, ᐅᖃᐅᓯᕐᒥᖕᓂᒃ ᓂᕈᐊᖅᑕᐅᓯᒪᔪᓄᑦ ᐃᑲᔪᖅᑐᑦ, ᐋᓐᓂᐊᕕᖕᒥ ᓴᓇᔨᑦ, 
ᓴᓇᖕᖑᐊᖅᑎᑦ, ᐊᒻᒪᓗ ᓄᓇᓕᖕᓂ ᓯᕗᓕᐅᖅᑎᑦ. ᐅᑯᐊ ᐅᕙᑦᑎᓐᓂᒃ ᑲᔪᖏᖅᓴᐅᓲᑦ ᖃᐅᑕᒫᑦ, ᐊᒻᒪᓗ ᐅᐱᒋᔭᕗᑦ 
ᖁᕕᐊᓱᒍᑎᒋᓂᐊᖅᑕᕗᑦ ᑖᒃᑯᐊ.”

ᐅᑯᐊ 32 ᐱᑎᑕᐅᔪᓐᓇᖅᑐᑦ ᑭᖕ ᓵᓪᔅ lll ᐃᓕᓴᕆᔭᐅᔾᔪᑎᑦ ᖃᕿᖅᑯᐊᖅ, ᐅᑯᐊᓗ ᓂᕈᐊᖅᑕᐅᔪᑦ ᐸᐅᒃᑑᑎᒃᑯᑦ ᑲᑎᒪᔨᖏᓐᓂᒃ ᐅᑯᐊ:

• ᐅᓕᐱᑲ ᑲᓪᓗᒃ – ᑭᖑᓂᑦᑎᓐᓂ ᐊᖓᔪᖅᑳᖑᓚᐅᖅᑐᖅ ᐸᐅᒃᑑᑎᒃᑯᓄᑦ ᐊᒻᒪᓗ ᓯᕗᓕᐅᖅᑎ ᐃᑲᔪᓲᖅ ᐱᓂᕐᓗᒃᑕᐅᓯᒪᔪᓂᒃ ᐃᓚᒌᓂ 
ᐱᑦᑎᐊᖃᑦᑕᐅᑎᓐᖏᓐᓂᕐᒥ.

• ᓰᓚ ᕙᓚᐅᕋᑎ – ᐅᓇ ᓵᓚᖃᖅᓯᒪᔪᖅ ᐃᒐᔨ ᑕᑯᔭᐅᑎᑦᑎᓱᖅ ᐃᓄᐃᑦ ᐱᐅᓯᑐᖃᖓᓂᒃ ᑕᒪᐅᓐᓇ ᓂᕿᑎᒍᑦ ᐃᒐᔭᒥᒍᑦ.
• ᓘᒃᑖᖅ ᑖᓇ ᒪᐃ ᑭᒪᓕᐊᕐᔪᒃ – ᐅᓇ ᓯᕗᓪᓕᖅᐹᖅ ᐃᓄᒃ ᐆᒻᒪᑎᒥᒃ ᐱᓚᒃᑐᐃᔨ, ᑲᔪᖏᖅᓴᐅᑎᑦᑎᐊᕙᐅᔪᖅ ᐃᓄᖕᓄᑦ 

ᐃᓅᓕᓴᐅᓯᕆᓂᕐᒧᑦ.
• ᕕᒃᑐᐊᕆᐊ ᑲᑯᑦᑎᕐᓂᖅ – ᓯᓚᕐᔪᐊᒥ ᖃᐅᔨᒪᔭᐅᔪᖅ ᐊᓐᓄᕌᓕᐅᓲᖅ ᐊᑐᖅᓯᓪᓗᒋᑦ ᐃᓄᐃᑦ ᐊᓐᓄᕌᓕᐅᕈᓯᖓᓂᒃ.
• ᒪᔪᕆᐊᖅ ᐊᓲᓇ – ᐅᓇ ᑎᑎᖅᑐᒐᖅᑎ ᓴᓇᓯᒪᔭᖏᑦ ᐱᔭᐅᓲᑦ ᖃᐅᔨᒪᔭᐅᔪᖅ ᓯᓚᕐᔪᐊᓕᒫᒥᑦ.
• ᓘᐃ ᐋᕆᐊᒃ – ᐅᓇ ᓯᕗᓕᐅᖅᑎ ᐃᓄᒃᑎᑐᑦ ᑕᑯᒃᓴᐅᑎᑦᑎᓲᖅ, ᓴᓇᓯᒪᔪᖅ ᓄᓇᕗᒻᒥ ᑕᑯᒃᓴᐅᑎᑦᑎᔪᓐᓇᖅᑐᑦ ᐃᓂᖃᖅᑎᓪᓗᒋᑦ.
• ᓘᐃᔅ ᒪᐃᒃ – ᐅᓇ ᓯᕗᓪᓕᖅᐹᖅ ᐊᕐᓇᖅ ᒥᓂᔅᑕ, ᑲᑎᖓᑎᑦᑎᔪᖅ ᑕᕐᓂᑦᑎᒍᑦ ᓯᕗᓕᐅᖅᑎ ᓄᓇᒥᓂ.
• ᓘᒃᑖᖅ ᐃᓚᐃᓐ ᕿᓚᕙᖅ – ᐃᓄᖕᓄᑦ ᐃᓅᓕᓴᐅᑎᓄᑦ ᓘᒃᑖᖅ, ᓯᕗᓪᓕᖅᐹᖅ ᐃᓄᒃ ᐃᓱᓕᑦᑎᔪᖅ ᒥᒋᐅ ᐃᓕᓐᓂᐊᕐᕕᒃᔪᐊᖓᓂ.
• ᕉᔅᒥᐊᕆ ᑰᐳ – ᐅᓇ ᓯᕗᓪᓕᖅᐹᖅ ᐃᓄᒃ ᐊᕐᓇᖅ ᓯᕗᓕᐅᕆᓯᒪᔪᖅ ᐸᐅᒃᑑᑎᒃᑯᑦ ᐊᐅᓚᑦᓯᔨᑦ ᑐᑭᒧᐊᒃᑎᖓ.
• ᓕᓯ ᐃᑦᑎᓐᓄᐊᖅ – ᐸᐅᒃᑑᑎᒃᑯᓂᒃ ᐱᒋᐊᖅᑎᑦᑎᖃᑕᐅᓯᒪᔪᖅ, ᐃᑲᔪᖅᓯᒪᔪᖅ ᐃᓄᖕᓂᒃ ᐊᕐᓇᓂᒃ ᓂᐱᒋᔭᐅᓪᓗᓂ ᑐᓴᖅᑕᐅᓂᐊᕐᒪᑕ.
• ᒫᑕ ᕙᓚᐅᕋᑎ – ᐱᐅᓯᑐᖃᕐᒥᒃ ᖃᐅᔨᒪᑦᑎᐊᖅᑐᖅ ᐊᒻᒪᓗ ᓂᕈᐊᖅᑕᐅᓯᒪᔪᓄᑦ ᐃᑲᔪᖅᑎ, ᑐᓴᖅᑎᑦᑎᖃᑦᑕᖅᑐᑦ ᐃᓄᐃᑦ 

ᐅᓂᒃᑳᖏᓐᓂᒃ ᐊᒻᒪᓗ ᐃᒻᒪᑲᓪᓚᒃ ᐊᑐᖅᓯᒪᔭᖏᓐᓂᒃ.
• ᑐᓘᑎ ᒥᑦᑳᕝ-ᑯᐃ – ᐃᒐᔨ ᐊᒻᒪᓗ ᓄᓇᓕᖕᓂ ᓂᕿᓂᒃ ᐃᓕᓴᐃᔨ, ᐃᓕᓴᐃᔪᖅ ᐃᓄᐃᑦ ᓂᕿᓕᕆᔾᔪᓯᖏᓐᓂᒃ.
• ᒫᑕ ᖃᔮᖅ – ᐊᓐᓄᕌᓕᐅᖅᑎ ᐊᒻᒪᓗ ᐃᓕᓴᐃᔨ, ᑲᑎᖓᑎᑦᑎᔪᖅ ᐃᓄᐃᑦ ᑎᑎᕋᐅᔭᕈᓯᖓᓂᒃ ᐊᒻᒪᓗ ᐊᓐᓄᕌᓕᐅᕈᓯᕐᒥᓂᒃ ᓯᓚᕐᔪᐊᒧᑦ.
• ᐃᖃᖅᑐᐃᔨ ᓯᑕᐃᓯ ᐅᓚᐃᔭᓐ – ᐅᓇ ᓯᕗᓪᓕᖅᐹᖅ ᐃᓄᒃ ᐊᕐᓇᖅ ᓄᕙᐅᓐᓛᓐᑦ ᐊᒻᒪᓗ ᓛᐸᑐᐊ ᐳᖅᑐᓛᒥᒃ ᐃᖃᖅᑐᐃᕕᖕᒥ 

ᐊᑦᑎᖅᑖᖅᑎᑕᐅᓯᒪᔪᖅ.
• ᓂᑭ ᑯᒪᒃᓯᐅᑎᒃᓴᖅ – ᐅᓇ ᓯᕗᓕᐅᖅᑎ ᕕᓂᐲᖕᒥ, ᐃᑲᔪᓲᖅ ᐃᓄᖕᓂᒃ ᓅᑦᑐᓄᑦ ᓄᓇᓕᖅᐸᐅᔭᕐᓄᑦ.
• ᒪᒃᓰᓐ ᐊᖑᒃ – ᓴᖕᖏᔫᕗᖅ ᓂᕈᐊᖅᑕᐅᓯᒪᔪᓄᑦ ᐃᑲᔪᖅᑎᖓ 2SLGBTQIA+ ᐃᓄᐃᓪᓗ ᐊᒻᒪᓗ ᐃᒻᒥᖕᓃᕋᓱᒃᐸᒃᑐᓂᒃ ᓴᐳᓐᓂᐊᕈᓯᕐᓄᑦ 

ᐱᓕᕆᓲᖅ.
• ᒫᓂᑲ ᐃᑦᑐᒃᓵᕐᔪᐊᑦ – ᐃᒃᐱᒋᔭᐅᑦᑎᐊᖅᑐᖅ ᐃᓐᓇᑐᖃᖅ, ᑎᑎᕋᖅᑎ, ᐊᒻᒪᓗ ᓂᕈᐊᖅᑕᐅᓯᒪᔪᑦ ᐃᑲᔪᖅᑎᑦ ᐃᓄᒃᑐᑦ ᐅᖃᐅᓯᕐᒧᑦ.
• ᓇᐅᓪᓚᖅ ᓚᑐᓗ – ᐊᖏᖅᓯᒪᑦᑎᐊᖅᑐᖅ ᐃᓐᓇᑐᖃᖅ ᐊᑐᖅᓯᑎᑦᑎᓲᖅ ᐃᓄᐃᑦ ᐱᐅᓯᑐᖃᖏᓐᓂᒃ ᑕᒪᐅᓐᓇ ᒧᒥᕐᓂᒃᑯᑦ ᐊᒻᒪᓗ 

ᐃᖏᕐᕋᓯᑎᒍᑦ.
• ᓕᔾ ᐱᔭᒋ – ᖃᐅᔨᓴᖅᑎ ᓴᐳᒻᒥᔪᖅ ᐅᑭᐅᖅᑕᖅᑐᖅ ᐃᒪᖏᓐᓂ ᕿᓪᓚᔪᑭᐊᑦ ᓱᕈᖅᓴᐃᖁᓇᒋᑦ.
• ᓯᐅᓚᓐ ᐃᒻᒪᑦᔅ – ᖃᐅᔨᓴᖅᑎᒻᒪᕆᒃ ᐃᓕᑦᑎᓇᓱᒃᑐᖅ ᓂᕿᑦᑎᐊᕙᓕᕆᓂᕐᒥ ᐊᒻᒪᓗ ᐃᖏᕐᕋᕕᖏᓐᓂ ᖁᐱᕐᕆᓯᒪᓂᖅ ᓄᓇᕗᒻᒥ. 
• ᒥᐊᓕ ᓯᓕᑦ –  ᑭᖑᓂᑦᑎᓐᓂ ᐊᖓᔪᖅᑳᖑᓚᐅᖅᑐᖅ ᐸᐅᒃᑑᑎᒃᑯᓄᑦ ᐃᑲᔪᖅᓯᒪᔪᖅ ᐋᕿᒃᓱᖅᖢᒍ ᐊᐅᓚᑦᓯᔨ.
• ᓖᓇ ᐅᑲᓕᖅ  – ᐃᑦᑕᕐᓂᑕᓕᕆᔨ ᓴᐳᒻᒥᔪᖅ ᐃᓄᐃᑦ ᐃᒻᒪᑲᓪᓚᒃ ᐊᑐᖅᓯᒪᔭᖏᓐᓂᒃ ᐳᐃᒍᑦᑕᐅᔮᓐᖏᒻᒪᑕ ᐊᒻᒪᓗ ᐱᐅᓯᑐᖃᖏᓐᓂᒃ.
• ᒪᓕᓴ ᕼᐃᓂ – ᓯᕗᓪᓕᖅᐹᖅ ᐃᓄᒃ ᐊᕐᓇᖅ ᖃᖓᑲᓲᖅᑎ ᑲᐱᑲᓐ ᐃᓄᐃᑦ ᖃᖓᑕᓲᖁᑖᓂ.

• ᐳᓕᓐᑕ ᐃᐳ –  ᐃᕐᓂᓱᒃᓰᔨ ᐃᓄᐃᑦ ᐊᕐᓇᐃᑦ ᐊᑐᕈᓐᓇᕐᓂᐊᕐᒪᑕ ᐃᕐᓂᓱᒃᓰᔪᓯᑐᖃᕐᒥᖕᓂᒃ ᐊᒻᒪᓗ ᐃᕐᓂᓲᒃᓰᕕᖃᕐᓗᑎᒃ.
• ᒪᐃᓇ ᐸᐅᓪᓐ – ᓯᕗᓕᐅᖅᑎ ᐃᑲᔪᖅᓯᒪᔪᖅ ᐃᓄᖕᓂᒃ ᐃᓚᒌᓂᒃ ᐊᒻᒪᓗ ᓄᑕᕋᖏᓐᓂᒃ
• ᐋᓂ ᐊᓚᑯ – ᐊᖏᖅᓯᒪᑦᑎᐊᖅᑐᖅ ᓂᕈᐊᖅᑕᐅᓯᒪᓪᓗᓂ ᐃᑲᔪᕐᓂᐊᕋᒥ ᓄᑕᖃᓂᒃ, ᐊᒻᒪᓗ ᐃᓕᓴᕆᔭᐅᓪᓗᓂ ᑐᖁᖓᓕᖅᑑᒐᓗᐊᑦ 

ᑕᕐᓂᖏᑦ ᐃᓅᔪᓐᓇᕐᓂᖏᑦ. 
• ᒥᐊᓕ ᐊᕐᓇᖅ – ᐱᐅᓯᑐᖃᕐᓂᒃ ᐃᓕᓴᐃᔨ ᑲᑎᖓᔪᖅ ᐃᓐᓇᑐᖃᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕕᒻᒥ.
• ᒥᓂ ᐃᑎᓪᓗᐃ –  ᐃᓐᓇᑐᖃᖅ ᐊᒻᒪᓗ ᖃᐅᔨᒪᔭᐅᔪᓂᒃ ᑎᒍᒥᐊᖅᑎᐅᔪᑦ ᐃᓕᓴᐃᓲᖅ ᐃᓄᐃᑦ ᓴᓇᔾᔪᓯᑐᖃᖏᓐᓂᒃ.
• ᓯᐅᒪ ᓘᓯ ᐊᓐᓇᓈᒃ – ᓯᕗᓕᐅᖅᑎ ᓄᓇᒥ ᑎᒍᔭᐅᓯᒪᔪᑦ ᒪᒥᓴᖅᑕᐅᔪᓐᓇᖅᑐᑦ ᐊᒻᒪᓗ ᓄᓇᓕᖕᓂ ᐋᕿᒃᓲᑎᓗᒋᑦ.
• ᓲᓕ ᐃᓚᐃᔭᔅ – ᒥᖅᓱᖅᑎ, ᕿᓚᐅᔭᖅᑎ, ᐊᒻᒪᓗ ᒧᒥᖅᑎ ᓴᓇᓯᒪᔪᖅ ᐊᐅᐸᖅᑐᖅ ᐊᒪᐅᑎ ᐸᐅᒃᑑᑎᒃᑯᓄᑦ.
• ᑕᐱ ᑯᐸᑕᓐ - ᐅᓘᐱᓐ  – ᐃᓘᓯᕐᒧᑦ ᐊᒻᒪᓗ ᖃᓄᐃᖏᑦᑎᐊᕆᐊᖃᕐᓂᕐᒧᑦ ᐃᑲᔪᖅᑎ, ᐃᖕᖏᖅᑎ, ᐊᒻᒪᓗ ᒧᒥᖅᑎ.
• ᐃᓕᓴᐱ ᐳᒥᖕᕼᐋᒻ – ᐃᓐᓇᑐᖃᖅ ᐊᒻᒪᓗ ᐊᔪᒋᑦᑎᐊᖅᑐᖅ ᒥᖅᓱᖅᑎ, ᐊᖏᖅᓯᒪᑦᑎᐊᖅᑐᖅ ᓴᖕᖏᒃᑎᐸᓪᓕᐊᖏᓐᓇᖅᖢᒋᑦ ᓄᓇᒋᔭᓂ.

ᐊᑐᓂ ᐅᑯᐊ ᐊᕐᓇᐃᑦ 
ᑭᒡᒐᖅᑐᐃᔪᑦ ᓴᖕᖏᓂᕐᒥᒃ, 
ᐊᔪᖏᑦᑎᐊᕐᓂᕐᒥᒃ, ᐊᒻᒪᓗ 
ᓯᕗᓕᐅᖅᑎᐅᓂᕐᒥᒃ ᐃᓄᐃᑦ 
ᐊᕐᓇᐃᑦ ᑕᒪᐃᓐᓂ ᑲᓇᑕᒥ,” 
ᐅᖃᓚᐅᖅᑐᖅ ᐸᐃᔾ 
ᑭᒥᒃᓴᓇ-ᑯᔨᑉᔅ, ᑎᑎᕋᖅᑎ-
ᑮᓇᐅᔭᓕᕆᔨ ᐸᐅᒃᑑᑎᒃᑯᓄᑦ. 
“ᖁᔭᓐᓇᒦᒃ ᐊᒃᓱᕈᖅᖢᑎᒃ 
ᓴᓇᓚᐅᖅᑐᑦ, ᐃᑲᔪᖅᑎᐅᔪᑦ, 
ᐊᒻᒪᓗ ᐊᖏᖅᓯᒪᑦᑎᐊᖅᑐᑦ 
ᐊᓯᖑᐃᔪᒪᓪᓗᑎᒃ 
ᐊᑑᑎᖃᖅᑐᓂᒃ ᐃᓄᖕᓄᑦ 
ᐊᕐᓇᓄᑦ ᐊᒻᒪᓗ ᐃᓚᒌᓄᑦ.”

ᐸᐅᒃᑑᑎᒃᑯᑦ ᐅᐱᒍᓱᒃᐳᑦ ᑕᒪᐃᓐᓂᒃ ᐊᑎᖃᖅᑐᓂᒃ ᑕᐃᑲᓂ 
ᖃᕆᓴᐅᔭᒃᑯᑦ ᖃᕿᖅᑯᐊᖅᑕᐅᔪᑦ ᓴᕿᔮᖅᑎᑕᐅᓪᓗᑎᒃ 
ᑕᒪᐃᓐᓂ ᐃᓄᑐᐃᓐᓇᐃᑦ ᑲᔪᓯᑦᑎᐊᖅᓯᒪᔪᑦ ᐊᒻᒪᓗ ᑕᒪᐃᓐᓄᑦ 
ᐊᒃᑐᐃᓯᒪᓂᖏᑦ ᐃᓄᐃᑦ ᓄᓇᖏᓐᓂᒃ ᑕᒪᐃᓐᓂ ᑲᓇᑕ.

14ᑐᓴᕋᑦᓴᑦ ᐸᐅᒃᑑᑎᒃᑯᓐᓂᑦ ᑐᓴᕋᔅᓴᖏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



ᐸᐅᒃᑑᑎᒃᑯᑦ ᐃᖏᕐᕋᓯᑎᑦᑎᔪᑦ 
ᓄᑖᖅ ᖃᕆᓴᐅᔭᖃᕐᕕᒃ

ᐊᖏᔪᒥᒃ ᖁᕕᐊᓱᒃᑐᒍᑦ ᑐᓴᕐᑎᑦᑎᔪᓐᓇᕋᑦᑕ ᐃᖏᕐᕋᓯᑎᑕᐅᓂᖓ 
ᐸᐅᒃᑑᑎᒃᑯᑦ ᓄᑖᖅ ᖃᕆᓴᐅᔭᖃᕐᕕᖓ!

ᐅᓇ ᓄᑖᖑᑦᑎᐊᖅᑐᖅ ᐃᑭᐊᕿᕕᒃᑯᑦ ᐃᓂᖓᑦ 
ᐱᓯᒪᓂᖃᑦᑎᐊᖅᑐᖅ ᐱᕈᖅᐸᓪᓕᐊᓂᖏᑦᑎᓐᓂᕐ 
ᐃᓂᑦᑎᒍᑦ ᓴᖕᖏᔫᒐᑦᑕ ᑲᓇᑕᒥ ᓂᐱᒋᔭᐅᓪᓗᑕ ᐃᓄᖕᓄᑦ 
ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ. ᓴᕿᑎᑦᑎᓯᒪᔪᖅ 
ᐱᓕᕆᐊᕆᓚᐅᖅᑕᑦᑎᓐᓂᒃ ᓂᕈᐊᖅᑕᐅᓯᒪᔪᓄᑦ ᐃᑲᔪᖅᑎᐅᓂᖅ, 
ᖃᐅᔨᓴᕐᓂᖅ, ᐊᒻᒪᓗ ᐊᑐᐊᒐᓄᑦ ᓯᕗᓕᐅᖅᑎᐅᓂᖅ, ᐊᒻᒪᓗ 
ᒪᓕᑦᑎᐊᕐᓗᑎᒃ ᑐᕌᖅᑕᑦᑎᓐᓄᑦ 2025-2029 ᐋᕿᒃᓯᒪᔾᔪᑎᒃᓴᓄᑦ 
ᐸᕐᓇᐅᑎᑦ. 

ᐅᓇ ᓄᑖᖅ ᐃᓂᖓ ᖃᕆᓴᐅᔭᒃᑯᑦ ᐱᔭᕐᓂᖅᓂᖅᓴᐅᓂᐊᖅᑐᖅ 
ᐱᓇᓱᒃᓗᒋᑦ ᐃᑲᔫᑎᑦ ᐊᒻᒪᓗ ᒫᓐᓇᕈᖅᓯᒪᑦᑎᐊᕐᓗᑎᒃ 
ᐃᖅᑲᓇᐃᔭᖅᑕᕗᑦ ᐊᑐᖅᑕᐅᑎᓪᓗᒋᑦ ᐊᑦᑕᕐᓇᖅᑐᖃᓐᖏᑦᑐᒥᒃ, 
ᐃᓘᓯᑦᑎᓄᑦ ᐊᑕᔪᑦ, ᐊᒻᒪᓗ ᖃᓄᐃᖏᑦᑎᐊᖁᓪᓗᒋ5 ᐃᓄᐃᑦ 
ᓄᓇᓖᑦ, ᑕᐃᑲᓂ ᐊᑐᕐᓗᑕ ᓇᖕᒥᓂ-ᐊᐅᓚᑦᑎᔪᓐᓇᕐᓂᕐᒥᒃ ᐊᒻᒪᓗ 
ᒪᒥᓴᐃᓂᖅ ᑕᒪᐃᓐᓂ ᐃᓄᐃᑦ ᓄᓇᖓᓂ ᐊᒻᒪᓗ ᐊᓯᖏᓐᓂ.

🌐 ᒪᑐᐃᕐᓗᒍ ᓄᑖᖅ ᖃᕆᓴᐅᔭᖃᕐᕕᒃᐳᑦ - ᒫᓐᓇ ᑎᑎᕋᖅᓯᒪᔪᖅ
ᖃᓪᓗᓈᑎᑐᑦ ᐊᒻᒪᓗ ᐃᓄᒃᑐᑦ: pauktuutit.ca

ᐳᐃᔅᓯᓚ ᑯᒃᓱᒃ ᐃᓕᓴᕆᔭᐅᔪᖅ 
ᓯᕗᓕᐅᖅᑎᐅᓂᖓᓄᑦ ᐊᕐᓇᓄᑦ 
ᐋᑐᕚ-ᕙᓂᐄ 

ᐅᐱᒍᓱᒃᐳᒍᑦ ᖁᕕᐊᓱᒍᑎᖃᖅᐳᒍᑦ ᑲᑎᒪᔨᑦᑎᓐᓂᒃ, ᐳᐃᔅᓯᓚ ᑯᒃᓱᒃ, 
ᐅᓇᓗ ᒫᓐᓇᐅᔪᖅ ᐃᓕᓴᕆᔭᐅᓯᒪᔪᖅ ᓯᕗᓕᐅᖅᑎ ᐊᕐᓇᖅ ᐋᑐᕚ-
ᕙᓂᐄ ᑖᔅᓱᒪ ᒪᓕᒐᓕᐅᖅᑎᕐᔪᐊᖅ ᒨᓇ ᕗᑎᐄ, ᒥᓂᔅᑕ.

ᐳᐃᔅᓯᓚ ᑕᖃᔪᓐᓇᖂᔨᓐᖏᑦᑐᖅ ᓄᖃᐅᑎᔪᓐᓇᓐᖏᑕᖓ 
ᐋᕿᒃᓱᖅᖢᒋᑦ ᓱᕋᑦᑎᓯᒪᔪᑦ ᑐᓗᖅᑕᐅᑎᓪᓗ ᐊᒻᒪᓗ 
ᖁᕝᕙᓯᒃᑐᒦᑏᓐᓇᕋᓱᒃᖢᒋᑦ ᐃᓄᐃᑦ ᓄᓇᓕᖏᑦ ᑲᔪᓯᔪᒥᒃ ᐅᓇ 
ᑲᔪᖏᖅᓴᐅᑦᑎᐊᕐᒪᑦ ᐅᕙᑦᑎᓐᓂᒃ ᑕᒪᐃᓐᓂᒃ. ᐅᓇ ᓯᕗᓕᐅᖅᑎᖓ 
ᐱᒻᒪᕆᐅᔪᒥᒃ ᐃᓂᖃᖅᑐᖅ ᐱᕚᓪᓕᕐᑎᑦᑎᔾᔪᑎᒋᓪᓗᒍ ᐱᔪᓐᓇᐅᑎᑦ, 
ᓂᐱᕗᑦ, ᐊᒻᒪᓗ ᖃᓄᐃᖏᑦᑎᐊᕈᓐᓇᕐᓂᖏᑦ ᐊᕐᓇᐃᑦ ᑕᒪᐃᓐᓂ 
ᑲᓇᑕᒥ.

ᐱᓇᓱᐊᖅᑎᒋᓚᐅᖅᑕᕗᑦ ᑐᑭᒧᐊᒃᑎ, ᕉᔅᒥᐊᕆ ᑰᐳ, ᐃᓚᐅᓚᐅᖅᑐᖅ 
ᖁᕕᐊᓱᒍᑎᖃᖅᑐᓂ, ᐱᖃᑎᒋᓚᐅᖅᑕᒋᑦ ᐊᔪᖏᑦᑐᒻᒪᕆᐋᓗᐃᑦ 
ᐊᕐᓇᐃᑦ ᓯᕗᓕᐅᖅᑎᑦ, ᓴᖕᖏᔪᑦ, ᐊᒻᒪᓗ ᐱᕙᓪᓕᐊᑎᑦᓯᑦᑎᐊᖅᑐᑦ 
ᓯᓚᕐᔪᐊᖅ ᐊᕐᓇᐃᑦ ᐅᓪᓗᐊᓂ.   

ᖁᕕᐊᓱᒍᑎᕙᑦᑎᒋᑦ, ᐳᐃᔅᓯᓚ  - ᐃᖅᑲᓇᐃᔭᒃᑯᑦ 
ᐃᓵᒃᓯᓯᒪᕗᑎᑦ ᑕᒪᐃᓐᓂᒃ ᑕᕐᓂᕐᒥᒃ ᓴᐱᓕᕈᓐᓇᓐᖏᓂᖅ ᐊᒻᒪᓗ 
ᐊᓯᖑᐃᔪᓐᓇᕐᓂᖅ!

ᓄᑖᖅ ᖃᕆᓴᐅᔭᖃᖅᕕᒃᐳᑦ ᒫᓐᓇ ᓴᕿᔮᑲᐅᑎᒋᑎᑦᑎᔪᓐᓇᖅᑐᖅ!

ᓯᕗᒻᒧᑦ ᑕᐅᑐᖕᓂᖅ
ᑕᐃᒪᓗ ᓅᑉᐸᓪᓕᐊᑎᓪᓗᑕ 2025, ᐸᐅᒃᑑᑎᒃᑯᑦ ᐃᖏᖅᓯᒪᑦᑎᐊᖅᑐᑦ ᐱᕚᓪᓕᖅᑎᓪᓗᒋᑦ ᐱᔪᓐᓇᐅᑎᑦ, ᖃᓄᐃᖏᑦᑎᐊᕐᓂᖅ, ᐊᒻᒪᓗ 
ᓯᕗᓪᓕᐅᑎᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ. ᑕᐃᒪᓗ ᑲᓇᑕᐅᑉ 
ᒪᓕᒐᓕᐅᖅᑎᕐᔪᐊᖏᑦ ᒐᕙᒪᖏᑦ ᒫᓐᓇ ᐅᑎᕐᒥᖕᒪᑕ ᒪᓕᒐᓕᐅᕐᕕᖕᒥᖕᓄᑦ, ᑲᔪᓯᓂᐊᖅᑐᒍᑦ ᓂᐱᖁᖅᑐᓯᒋᐊᖅᓯᒪᐃᓐᓇᕐᓗᒋᑦ ᐃᓄᐃᑦ ᓂᐱᒋᑦ 
ᓄᓇᓕᒃᑎᒍᑦ, ᑲᓇᑕᑎᑐᑦ, ᐊᒻᒪᓗ ᓯᓚᕐᔪᐊᖅᑎᒍᑦ ᓴᖕᖏᒃᑎᒋᐊᕐᓗᒋᑦ ᐱᓕᕆᐊᕆᔭᕗᑦ ᐊᑑᑎᖃᖅᑐᑦ ᐃᓘᓯᕐᒧᑦ, ᐊᑦᑕᕐᓇᖅᑐᖃᓐᖏᑦᑐᒦᓐᓂᖅ, 
ᐃᖃᖅᑐᖅᑕᐅᑎᑦᑎᓂᖅ, ᐊᒻᒪᓗ ᐱᐅᓯᑐᖃᖅ ᐆᒻᒪᕆᐊᖅᑎᓪᓗᒍ. 

ᖃᓄᑐᐃᓐᓇᖅ ᐊᓯᖑᕋᓗᐊᖅᐸᑕ ᓂᕈᐊᖅᑕᐅᓯᒪᔪᑦ, ᐊᐅᓪᓗᑎᔭᕗᑦ ᑕᐃᒪᐃᓕᖓᐃᓐᓇᕐᓂᐊᖅᑐᑦ: ᐊᑐᖅᑕᐅᑎᑦᑎᓗᑕ ᑖᒃᑯᐊ ᐃᓄᐃᑦ 
ᐊᕐᓇᐃᑦ ᓂᐱᖏᒃ ᐋᕿᒃᓲᑕᐅᓗᑎᒃ ᐊᑐᐊᒐᕐᓄᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ ᑕᒪᒃᑯᓂᖓ ᐊᒃᑐᐃᔪᓂᒃ ᓄᓇᓕᑦᑎᓐᓄᑦ. ᐊᓯᖑᖅᑐᑦ 
ᐃᕐᖐᓐᓈᓲᖑᓐᖏᑦᑐᑦ, ᑭᓯᐊᓂ ᑕᒪᐅᓐᓇ ᓄᖃᐅᑎᑦᑕᐃᓕᓗᒋᑦ, ᐱᓕᕆᖃᑎᖃᖅᖢᓂ, ᐊᒻᒪᓗ ᓴᖕᖏᓪᓗᑎᒃ ᐃᓄᐃᑦ ᓯᕗᓕᐅᕆᓂᖓ, 
ᖃᐅᔨᒪᔪᒍᑦ ᑐᑭᖃᑦᑎᐊᖅᑐᓂᒃ ᐱᕙᓪᓕᐊᔪᖃᕈᓐᓇᖅᑐᖅ.  

ᑐᓐᖓᓱᒃᑎᑦᑎᕗᒍᑦ ᑭᐅᓯᔾᔪᑎᑦᓯᓐᓂᒃ ᐊᒻᒪᓗ ᓂᕆᐅᒃᐳᒍᑦ ᑲᔪᓯᔪᒥᒃ ᐅᓇ ᐱᒻᒪᕆᐅᔪᖅ ᐊᑐᕐᓂᐊᕋᑦᑎᒍᑦ ᑲᑐᔾᔨᓗᑕ. 

ᑲᑐᔾᔨᖃᑎᒌᑦᑎᓐᓄᑦ 
ᐃᓚᓕᐅᑎᔪᓐᓇᕐᑐᑎᑦ!
ᓂᕈᐊᖁᔪᖅ ᐸᐅᒃᑑᑎᒃᑯᑦ ᐃᓚᒋᔭᐅᔪᒪᒍᕕᑦ 
ᐊᓯᔾᔩᕙᓪᓕᐊᓂᖕᒥᑦ ᐃᓄᐃᑦ ᐃᓄᓯᖏᓐᓂᑦ 
ᑭᒡᒐᕐᑐᐸᑦᑕᑎᓐᓂᑦ   
ᑐᓐᖓᕕᖃᕐᑐᑕ ᐃᓄᐃᑦ ᐃᓅᖃᑎᒌᖏᓐᓄᑦ ᐃᓕᖅᑯᓯᕆᔭᐅᔪᓂᑦ ᒪᓕᒐᕐᓂᑦ ᐅᑉᐱᕆᔭᖏᑎᒍᑦ, 
ᑲᑐᔾᔨᖃᑎᒋᓪᓗᒋᑦ ᐃᓄᐃᑦ ᐊᕐᖕᓇᐃᑦ, ᓄᓇᓖᑦ ᑲᑐᔾᔨᖃᑎᒌᓪᓗ ᑕᑎᒋᔭᐅᖁᓪᓗᒋᑦ ᓂᐱᒋᔭᐅᓂᒃᑯᑦ ᐊᒻᒪ 
ᐅᖃᐅᔾᔨᒋᐊᕆᔨᐅᖁᓪᓗᑕ ᖃᓄᖅ ᐊᑲᐃᓯᕚᓪᓕᕈᓐᓇᕐᒪᖔᑕ ᐋᓐᓂᐊᕐᑐᓕᕆᓂᒃᑯᑦ, ᒪᑭᓐᓇᓱᐊᕐᓂᒃᑯᑦ 
ᑮᓇᐅᔭᑎᒍᑦ, ᐊᑦᑕᓇᕐᔭᐃᕐᓯᒪᓂᒃᑯᑦ, ᒪᓕᒐᓕᕆᓂᒃᑯᑦ, ᐊᒻᒪ ᓴᓐᖓᑎᕆᓂᖕᒥᑦ ᐃᓕᕋᑦᑕᐅᓗᐊᕈᓐᓃᖁᓪᓗᒋᑦ 
ᐃᓄᐃᑦ ᐊᕐᖕᓇᐃᑦ ᐱᕕᖃᕐᓂᖅᓴᐅᖁᓪᓗᒋᑦ ᐊᓐᓇᐅᒪᑦᓯᐊᕐᓗᑎᑦ ᒪᑭᑦᓯᐊᕈᓐᓇᕐᓂᐊᕐᖓᑕ.

ᐊᑐᐃᓐᓇᐅᑎᑦᓯᕙᑦᑐᒍᑦ ᐅᑯᓂᖓ

• ᐃᓚᒋᔭᐅᑎᑦᓯᓯᐊᕐᑐᑕ ᐊᒻᒪ ᐃᖅᑲᓱᓐᓂᒃᑯᑦ ᐃᑉᐱᒋᖃᑦᑕᐅᑎᑦᓯᐊᕐᓂᖅ 
ᐃᖅᑲᓇᐃᔭᕐᕕᑎᓐᓂ   

• ᓇᓪᓕᐊᓐᓄᑐᐃᓐᓈᖓᔪᓐᓇᕐᑐᑦ ᐃᖅᑲᓇᐃᔭᕐᕕᑦᑕ ᐋᖅᑭᑦᓯᒪᓂᖓ ᐊᓪᓛᑦ 
ᐅᖓᓯᑦᑐᒦᒐᓗᐊᕐᑐᑎᑦ ᐃᖅᑲᓇᐃᔭᕈᓐᓇᕐᑎᑕᐅᕙᑦᑐᑦ  

• ᐊᑭᓕᕐᑕᐅᕙᑦᑐᑦ ᐅᓪᓗᖓᓂ ᐊᑲᐅᓯᓴᕆᐊᖃᕐᐸᑕ ᖃᓄᐃᓐᖏᑦᓯᐊᖁᓪᓗᒋᑦ, 
ᕿᑲᕈᓐᓇᐅᑎᖃᕐᑐᑎᑦ ᐊᒻᒪ ᐋᓐᓂᐊᒧᑦ ᓄᖅᑲᖓᔪᓐᓇᐅᑎᖃᕐᑐᑎᑦ   

• ᐋᓐᓂᐊᖅᑐᓕᕆᔨᓄᑦ ᑭᒍᓯᕆᔨᒃᑯᓄᓪᓗ ᐃᑲᔫᓯᐊᑦ   
• ᐅᖄᓚᐅᑎᕋᓛᖏᓐᓄᑦ ᖃᕆᓴᐅᔭᒃᑯᓪᓗ ᐃᑭᐊᖅᑭᕕᓐᓄᑦ ᐱᑐᕝᕕᓄᑦ 

ᐊᑭᓕᕐᑕᐅᕙᑦᑐᑦ   
• ᐅᖃᐅᓯᕐᖓᐅᑎᒥᓄᑦ ᐊᑭᓕᕐᑕᐅᓂᖅ (ᐃᓄᒃᑎᑐᑦ) 
ᐊᓯᒃᑲᓂᖏᓪᓗ.

